
ᐅᑭᐅᒥᑦ ᑕᒪᑐᒪᓂ, 
ᑐᑭᓯᓯᒻᒪᕆᓕᖅᐳᒍᑦ ᐊᒃᓱᐊᓗ 
ᐱᓂᕐᓗᒃᑕᐅᖃᑦᑕᖅᓯᒪᓂᑰᓂᖏᓐᓂᒃ ᐊᒻᒪᓗ 
ᑕᐅᕗᖓᓕᒫᖅ ᐊᒃᑐᖅᑕᐅᓯᒪᖕᒪᑕ ᑲᓇᑕᒥ 
ᐃᓕᓐᓂᐊᕆᐊᕐᕕᐅᖃᑦᑕᓚᐅᖅᓯᒪᔪᓂᑦ.

ᐃᓕᑕᕆᔭᐅᓯᒪᓕᖅᑐᑦ ᐃᓗᕖᑦ 
ᐊᑎᓕᐅᖅᑕᐅᓯᒪᖏᑦᑐᖅ ᓇᓂᔭᐅᓚᐅᖅᑐᑦ 
ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᓂᒃ 
ᒪᑐᐃᖅᑕᐅᒃᑲᓐᓂᕐᒪᑕ 
ᐋᓐᓂᐊᕈᑕᐅᖃᑦᑕᓚᐅᖅᓯᒪᔪᑦ ᓱᓕ 
ᐃᓅᔪᓂᒃ ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᓂᒃ 
ᐊᒻᒪᓗ ᐃᓚᒋᔭᖏᓪᓗ ᑕᐃᒪᖓᓂᑐᖄᓗᒃ. 
ᐅᖃᓪᓚᖃᑎᒌᒍᑕᐅᓕᕆᓪᓗᓂᓗ ᑲᓇᑕᓕᒫᒥᑦ 
ᐃᓄᓕᒫᓪᓗ ᖃᐅᔨᕙᓪᓕᐊᓕᖅᖢᑎᒃ, 
ᐱᓇᓱᖃᑕᐅᓕᖅᖢᑎᒡᓗ, ᐊᒻᒪᓗ 
ᐃᓱᒪᒌᖃᑦᑕᐅᑎᓕᖅᖢᑎᒃ.

ᓱᓕᔪᒥᒃ ᐊᒻᒪᓗ ᐃᓱᒪᒋᔪᓐᓃᖃᑎᒌᖕᓂᕐᒥᒃ 
ᐱᓇᓱᐊᕈᓯᕆᔭᐅᔪᖅ ᐃᓄᖕᓄᑦ 
ᑲᑎᖃᑎᒌᒍᑕᐅᓕᖅᐳᖅ ᓄᓇᕐᔪᐊᓕᒫᒥᖕᒑᖅᑐᑦ 
ᐊᔾᔨᒌᖏᑦᑐᓂᒡᓗ ᐃᓕᖅᑯᓯᖃᖅᑐᑦ 
ᑲᓇᑕᓕᒫᒥᑦ ᑲᔪᓰᓐᓇᕈᒪᓪᓗᑎᒡᓗ 
ᑕᒪᑐᒥᖓ ᐃᓱᒪᒋᔪᓐᓃᖃᑎᒌᖕᓂᕐᒥᒃ. 
ᐱᓇᓱᐊᕈᓯᕐᓂᒃ ᓯᑎᐱᕆᒧᑦ 30-ᒧᑦ 
ᑎᑭᑉᐸᓪᓕᐊᔪᑦ, ᐊᐅᐸᔮᖅᑐᓂᒃ ᐊᑎᒋᓂᒃ 
ᐅᓪᓗᕆᔭᐅᔪᒧᑦ, ᐅᐱᒍᓱᖕᓂᐊᖅᐳᒍ 

ᓄᑕᖅᑲᓂᒃ ᐊᐅᓪᓚᖅᑎᑕᐅᓚᐅᖅᓯᒪᔪᓂᒃ 
ᐃᓕᓐᓂᐊᕆᐊᕐᕕᐅᕙᒃᑐᓄᑦ 
ᐊᒻᒪᓗ ᐊᒥᓱᑦ ᐅᑎᓚᐅᖅᓯᒪᖏᑦᑐᑦ 
ᐊᖏᕐᕋᒥᓄᑦ. ᑲᑎᓯᒪᓂᐊᖅᐳᒍᑦ 
ᐅᐱᒍᓱᒡᓗᑕ ᑕᑯᓯᒪᓕᕋᑦᑕ ᑕᒪᑐᒥᖓ 
ᐅᖃᓪᓚᖃᑎᒋᒍᑕᐅᔪᓐᓇᕐᓂᐊᓕᖅᑐᒥᒃ 
ᑕᑯᓯᒪᓕᕋᑦᑕ ᑕᒪᑐᒥᖓ ᓱᓕᔪᒥᒃ 
ᑲᓇᑕᒥᑦ ᖃᓄᐃᓕᐅᕈᑕᐅᓯᒪᓚᐅᖅᓯᒪᔪᒥᒃ 
ᐱᓂᕐᓗᖕᓂᕐᒥᒃ.

ᓱᓕᔪᒥᒃ ᐊᒻᒪᓗ ᐃᓱᒪᒋᔪᓐᓃᖃᑎᒌᖕᓂᕐᒥᒃ 
ᐱᓇᓱᐊᕈᓯᕆᔭᐅᔪᖅ ᐊᑐᕈᑕᐅᔪᓐᓇᔾᔮᖏᑦᑐᖅ 
ᑕᒪᒃᑯᐊ ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᑦ, 
ᕿᑐᕐᖓᕆᔭᐅᔪᓪᓗ 
ᐃᓕᓐᓂᐊᕆᐊᖅᑲᑦᑕᓚᐅᖅᓯᒪᔪᓄᑦ, 
ᓄᓇᖃᖅᑳᖅᓯᒪᔪᓪᓗ ᐃᓐᓇᕆᔭᐅᔪᑦ, 
ᐊᒻᒪᓗ ᖃᐅᔨᒪᔨᒻᒪᕆᐅᔪᓂᒃ 
ᐃᓚᐅᑎᑕᐅᖏᑉᐸᑕ ᐊᒻᒪᓗ 
ᑲᔪᓰᓐᓇᖅᓯᒪᓪᓗᑎᒃ ᐅᖃᓪᓚᖃᑦᑕᕐᓂᖏᓐᓂᒃ 
ᐃᓱᒪᒋᔪᓐᓃᕈᑎᒃᓴᓂᒃ ᐃᓕᓐᓂᐊᕐᓂᒃᑯᑦ 
ᖃᐅᔨᔾᔪᑕᐅᔪᓐᓇᕐᓂᐊᖅᑐᓂᒃ. ᑲᓇᑕᒥᑦ 
ᑐᑦᑕᕐᕕᐅᔪᖅ ᓱᓕᔪᒥᒃ ᐊᒻᒪᓗ 
ᐃᓱᒪᒋᔪᓐᓃᖃᑎᒌᖕᓂᕐᒥᐅᔪᑎᒍᑦ ᖁᔭᓕᔪᒪᕗᑦ 
ᑕᒪᒃᑯᓂᖓ ᑮᓇᐅᔭᖃᖅᑎᑦᑎᔨᐅᔪᑦ ᐊᒻᒪᓗ 
ᐱᓕᕆᖃᑎᒌᖑᔪᑦ ᑐᓂᓯᖃᑦᑕᖅᓯᒪᖕᒪᑕ 
ᑮᓇᐅᔭᓂᒃ.

ᐱᓱᖕᓂᖅ ᐃᓱᒪᒋᔪᓐᓃᖃᑎᒌᖏᓐᓂᕐᒧᑦ 2021−ᒥᑦ

ᐃᓚᐅᖃᑕᐅᔪᒪᕖᑦ ᐅᕙᑦᑎᓐᓂᒃ ᐱᓕᕆᖃᑎᒌᒃᖢᑕ ᑕᒪᑐᒥᖓ ᐃᓱᒪᒋᔪᓐᓃᖃᑎᒌᖕᓂᕐᒥᒃ ᓯᑎᐱᕆᐅᓕᖅᐹᑦ?

ᑲᓇᑕᒥ ᑐᑦᑕᕐᕕᒃ ᓱᓕᔪᒥᒃ ᐊᒻᒪᓗ ᐃᓱᒪᒋᔪᓐᓃᖃᑎᒌᖕᓂᕐᒥᒃ

ᐃᓗᓕᖏᑦ

ᓄᑕᕋᓕᒫᑦ ᐱᔾᔪᑕᐅᕗᑦ ᐊᖏᕐᕋᕗᑦ ᐱᓯᒪᑦᑎᐊᖅᑕᕗᑦ
6 ᐊᖏᕐᕋᖅ4 ᐊᐅᐸᔮᖅᑐᒥᒃ ᐊᑎᒋᒥᒃ ᐅᓪᓗᖓ

ᐅᖃᐅᓰᑦ ᐅᕙᑦᑎᓐᓄᑦ  
ᖃᐅᔨᒪᔾᔪᑏᑦ ᒪᓕᒋᐊᖃᑦᑕᕗᑦ

ᐃᑲᔪᕈᑕᐅᓂᐊᖅᑐᑦ ᐃᓱᒪᒋᔭᒃᓴᐃᓪᓗ
24  ᐃᓐᓇᑐᖃᕐᓂᖔᖅᑐᑦ 26 ᑐᑭᓯᐅᒪᓂᖅ ᐊᖏᖃᑎᒌᖕᓂᕐᒥᒃ

29 ᖁᔭᓕᓂᖅ ᐅᑯᓄᖓ
ᑮᓇᐅᔭᖃᖅᑎᑦᑎᔨᐅᔪᓄᑦ

30 ᑲᑎᖃᑎᒋᓗᒋᑦ ᐃᑲᔪᖅᑐᐃᓯᒪᔪᑦ



4 ᓱᓕᔪᒥᒃ ᐊᒻᒪᓗ ᐃᓱᒪᒋᔪᓐᓃᖃᑎᒌᖕᓂᕐᒥᒡᓗ ᐱᓇᓱᐊᕈᓯᖅ 2021

ᐊᖅᑯᑎᒥᑦ ᑕᑭᔪᐊᓗᖕᒥᒃ ᐱᑕᖃᖅᐳᖅ ᑕᒪᐅᖓᐅᓯᒪᓪᓗᓂ 
ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᓄᑦ. ᑖᓐᓇ ᐊᖅᑯᑦ ᐱᒋᐊᓚᐅᖅᓯᒪᔪᖅ ᑕᒪᒃᑯᐊ 

ᓄᓇᖃᖅᑳᖅᓯᒪᔪᑦ ᓄᑕᖅᑲᑦ ᐱᔪᒪᖏᒃᑲᓗᐊᖅᖢᑎᒃ ᓱᓕ ᓄᓇᖃᖅᑳᖅᓯᒪᔪᑦ ᓄᓇᖏᑦ 
ᓈᒻᒪᑦᑎᐊᖅᑎᓪᓗᒋᑦ, ᒪᓕᒐᖏᓪᓗ ᐅᖃᐅᓯᑐᖃᖏᓪᓗ ᐊᑐᖅᑕᐅᑦᑎᐊᖅᑎᓪᓗᒋᑦ. 

ᑕᒪᒃᑯᐊ ᐅᕕᓂᖃᑎᒌᖏᓐᓂᕐᒧᑦ ᐊᑭᕋᖅᑐᖅᑐᑦ ᐊᒻᒪᓗ ᐱᑦᑎᐊᖅᑕᐅᖃᑦᑕᖏᑦᑐᑦ 
ᐱᑕᖃᕋᓗᐊᖅᑎᓪᓗᒋᑦ, ᐅᓪᓗᒥᐅᔪᖅ ᐊᖅᑯᑎᒃᓴᕗᑦ ᑕᐅᑐᑦᑎᐊᓕᖅᑕᕗᑦ ᒪᒥᓴᕐᓂᕐᒧᑦ ᐊᒻᒪᓗ 

ᒪᑭᑕᔪᓐᓇᕐᓂᕐᒧᑦ − ᓄᓇᒥᑦ, ᐊᖏᕐᕋᕆᔭᑦᑎᓐᓂᒃ.

ᓕᔅ ᕗᐃᑉᔅᑖᑦ ᓵᓕᔅᒥᐅᑕᒻᒪᕆᐅᔪᖅ, 
ᑖᕝᕙᖔᖅᖢᓂ Stswecem’c 
(Canoe Creek) Xgat’tem (Dog 
Creek)-ᒥᐅᓂᑦ ᐃᖅᑭᓕᐅᔪᓂᒃ. 
1973-ᖑᑎᓪᓗᒍ, 6−ᓂᒃ 

ᐅᑭᐅᖃᖅᑎᓪᓗᒍ, ᐊᐅᓪᓚᖅᑎᑕᐅᓚᐅᖅᓯᒪᔪᖅ ᓴᐃᑦ 
ᔫᓯᐱ ᐃᒃᓯᕋᕐᔪᐊᓄᑦ ᐃᓕᓐᓂᐊᕐᕕᖁᑎᒋᔭᐅᔪᒥᒃ 
ᑕᕝᕙᓂ ᕕᓕᐊᒻ ᑕᓯᖓᓂᑦ, B.C.-ᒥᑦ. ᐱᐅᔪᒪᓪᓗᓂ, 
ᓂᕈᐊᖅᓯᓚᐅᖅᓯᒪᔪᖅ ᐊᐅᐸᔮᖅᑐᒥᒃ ᐊᑎᒋᒥᒃ 
ᐊᑐᖅᖢᓂ ᐊᓈᓇᑦᑎᐊᖓᓂᑦ ᑐᓐᓂᖁᓯᐊᖓᓂᒃ 
ᐃᓕᓐᓂᐊᓕᓵᖅᑎᓪᓗᒋᑦ. ᑎᑭᑎᓪᓗᒍ ᑕᕝᕗᖓ 
ᐃᓕᓐᓂᐊᕐᕕᖕᒧᑦ ᑕᐃᒃᑯᐊ ᑲᒪᔨᐅᔪᑦ ᑖᔅᓱᒥᖓ 
ᐃᓕᓐᓂᐊᕐᕕᖕᒥᑦ ᐊᖅᓵᖅᓯᓚᐅᖅᓯᒪᔪᑦ ᐊᑎᒋᖓᓂᒃ 

ᐊᐅᐸᔮᑐᒥᒃ ᐊᒻᒪᓗ ᐊᑐᖅᑎᑕᐅᓕᖅᖢᓂ 
ᐊᓐᓄᕌᕐᒥᒃ ᐃᓕᓐᓂᐊᕐᕕᐅᑉ ᐊᓐᓄᕋᖁᑖᓂᒃ. ᑖᓐᓇ 
ᓯᕗᓪᓕᖅᐹᖑᓚᐅᖅᓯᒪᔪᖅ ᐱᓂᕐᓗᒃᑕᐅᓂᖏᓐᓂᒃ 
ᑖᒃᑯᐊ ᓄᑕᖅᑲᑦ ᐃᓕᓐᓂᐊᕆᐊᖅᓯᒪᔪᑦ ᑕᕝᕙᓂ 
ᐃᓕᓐᓂᐊᕐᕕᖕᒥᐅᑕᐅᓕᖅᑎᓪᓗᒋᑦ. 2013−
ᖑᓕᖅᑎᓪᓗᒍ, ᐱᒋᐊᖅᑎᑦᑎᓕᓚᐅᖅᓯᒪᕗᖅ 
ᐊᐅᐸᔮᖅᑐᒥᒃ ᐊᑎᒋᒥᒃ ᐅᓪᓗᖓᓂᒃ 
ᖃᐅᔨᑎᑦᑎᔪᒪᓪᓗᓂ ᐃᓕᓐᓂᐊᕆᐊᕕᐅᕙᓚᐅᖅᓯᒪᔪᓂᒃ 
ᐊᒻᒪᓗ ᐃᓱᒪᓇᓱᖁᔨᓪᓗᓂ 
ᐋᓐᓂᖅᑎᑕᐅᖃᑦᑕᓚᐅᖅᓯᒪᓂᖏᓐᓂᒃ 
ᑕᐃᒃᑯᓂᖓᓗ ᓯᕗᓪᓕᐅᓚᐅᖅᑐᓂᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓂᒃ. 

ᓯᑎᐱᕆ 30 ᐅᓪᓗᕆᔭᐅᕗᖅ ᐃᖅᑲᐅᒪᒋᐊᖃᕋᑦᑎᒍᑦ 
ᑕᒪᒃᑯᐊ ᓄᑕᖅᑲᖅ ᐱᔾᔪᑕᐅᓂᖏᓐᓂᒃ

ᐊᐅᐸᔮᖅᑐᒥᒃ  
ᐊᑎᒋᒥᒃ ᐅᓪᓗᖓ

“ᑖᓐᓇ ᑕᖅᓴᖅ ᐊᐅᐸᔮᖅᑐᖅ ᐅᕙᓐᓂᒃ 
ᐃᖅᑲᐃᑎᑦᑎᕙᐃᓐᓇᖅᐳᖅ ᑕᐃᔅᓱᒪᓂ 
ᐃᒃᐱᒋᔭᒃᑲ ᓱᖁᑎᒋᔭᐅᖏᑦᑎᐊᖅᖢᑎᒃ, 
ᑭᒃᑯᑐᐃᓐᓇᐃᓪᓗ ᑲᒪᓱᖏᑦᑎᐊᖅᖢᑎᒃ 
ᐊᒻᒪᓗ ᐅᕙᓐᓂᒃ ᓱᓇᐅᓇᓱᒋᔪᓐᓃᖅᖢᖓ. 
ᐅᕙᒍᑦ ᓄᑕᕋᑯᓗᒃᑎᒍᑦ 
ᕿᐊᖃᑦᑕᓚᐅᖅᐳᒍᑦ ᐊᒻᒪᓗ ᑕᐃᒃᑯᐊ 
ᑲᒪᔨᐅᔪᑦ ᓱᖁᑎᒃᓴᖏᑦᑎᐊᖅᖢᑎᒃ.”
−ᕕᓕᔅ ᕗᐃᑉᔅᑕᑦ

ᐅᖃᓕᒫᒐᓕᐅᖅᓯᒪᔪᖅ ᐅᖃᓕᒫᕐᓂᐊᖅᑕᑦ 
ᐃᓱᒪᒋᔭᐅᓯᒪᑐᐃᓐᓇᖅᑐᒥᒃ ᐱᔭᐅᓯᒪᔪᖅ 
ᐊᒻᒪᓗ ᐅᓪᓗᒥᐅᔪᑎᑐᑦ ᐃᒡᓗᖑᐊᖃᖅᖢᑎᒃ 
ᖃᐅᔨᓇᓱᒃᑲᓐᓂᖅᖢᑎᒃ ᖃᓄᖅ 
ᐱᓂᕐᓗᒃᑕᐅᖃᑦᑕᓚᐅᖅᓯᒪᓂᖏᓐᓂᒃ ᑕᒪᒃᑯᐊ 
ᓄᓇᖃᖅᑳᖅᓯᒪᔪᑦ. ᑖᓐᓇ ᐅᓂᒃᑳᖅ ᐃᓕᔅᓯᓐᓂᒃ 
ᐊᐱᖅᓱᖅᐳᖅ ᖃᓄᖅ ᐃᒃᐱᒍᓱᒐᔭᕐᒪᖔᖅᐱᑦ ᐃᓄᖕᒥ 
ᐃᓯᖅᑐᖃᖅᐸᑦ ᐃᒡᓗᖕᓄᑦ ᐊᒻᒪᓗ ᑕᕝᕙᓃᓕᖅᖢᓂ. 
ᑕᐃᒪᓕ ᐅᖃᓕᒫᕈᕕᑦ, ᐃᓱᒪᒋᑦ ᐊᓯᔾᔨᕋᔭᕐᓂᕐᓂᒃ. 
ᖃᓄᕐᓗ ᐊᔾᔨᒌᖏᑦᑐᓂᒃ ᓂᕈᐊᖅᓯᒪᕋᔭᕐᓂᖓᓂᒃ? 

ᖃᓄᕐᓗ ᐃᒡᓗᓕᐅᒃᑲᓐᓂᕋᔭᕐᓂᖓᓂᒃ ᑕᕝᕙᓂ 
ᐅᓂᒃᑳᒥᒃ ᓈᒻᒪᒃᑐᒃᑯᑦ? ᐊᒥᓱᓂᒃ ᐅᓂᒃᑳᖅᑕᖃᖅᐳᖅ 
ᑖᒃᑯᓇᖓ ᐃᖅᑭᓕᐅᔪᓂᒃ, ᐃᓄᖕᓂᒃ, ᐊᒻᒪᓗ 
ᐊᓪᓚᖓᔪᑦ ᐃᒡᓗᖏᓐᓂᒃ ᑲᓇᑕᓕᒫᒥᑦ ᓱᓕ 
ᒫᓐᓇᐅᔪᖅ ᐅᓂᒃᑳᖅᑕᐅᒋᐊᓕᐊᓘᔪᑦ − ᐊᑐᓂᓗ 
ᐊᔾᔨᐅᖏᑦᑑᓪᓗᑎᒃ, ᐊᑐᓂᓗ ᐱᒻᒪᕆᐅᓪᓗᑎᒃ, ᐊᒻᒪᓗ 
ᐊᑐᓂ ᐅᖃᐅᓯᕆᓯᒪᓪᓗᑎᒍᑦ ᐱᐅᓯᕆᓚᐅᖅᓯᒪᔭᕗᑦ. 
ᐃᓕᓐᓂᐊᖏᓐᓇᖁᒐᓗᐊᖅᐸᔅᓯ ᐊᔪᖏᑦᑎᐊᖅᑐᐊᓗᖕᓂᒃ 
ᐊᒻᒪᓗ ᐊᔾᔨᒌᖏᕈᓘᔭᖅᑐᓂᒃ ᐃᖅᑭᓕᖕᓂᒃ, ᐃᓄᖕᓂᒃ, 
ᐊᒻᒪᓗ ᐊᓪᒪᖓᔪᓂᒃ.

ᑕᖃᐃᖅᓯᑲᓚᐅᖅᑖ ? 

ᓂᕿᖃᑦᑎᐊᖅᑐᒍᑦ. 

ᑐᖓᓱᒃᑎᑦᑏᓐᓇᐅᔭᖅᑐᒍᑦ 
ᐳᓛᖅᑎᒋᔭᑦᑎᓐᓂᒃ



ᕼᐊᓘ  
ᐃᓚᓐᓇᕆᔭᒃᑲ ! 

ᑕᒫᓂᓚᐅᑲᖕᓂᐊᕋᑦᑕ. 
ᖁᕕᐊᓇᒻᒪᕆᓚᐅᖅᐳᖅ 

ᐳᓛᓚᐅᕋᑦᑕ!

ᓇᐅᒡᓕ ᐃᒃᐱᒍᓱᖕᓃᑦ ? 
ᑲᑉᐱᐊᓱᒃᑎᓕᕋᖕᓂ  

ᕿᑐᕐᖓᕗᑦ !

ᑕᒫᓂᒋᐊᖃᕈᓐᓃᖅᑐᓯ 
ᐃᒡᓗᑦᑎᓐᓂ 

ᑕᐃᒪᓐᓇᐃᓐᓂᐊᕈᔅᓯ ! 

ᓇᒧᖓᐅᔮᖏᑦᑐᒍᑦ



48−ᓂᒃ ᖁᑭᖅᓯᓚᐅᖅᑐᖓᖃᓄᐃᓚᐅᖅᐸ 
ᐊᒍᓇᓱᖕᓃᑦ ?

ᑕᑕᓐᓂᐊᖅᑕᕗᑦ 
ᖃᔭᕆᐊᑦ  
ᕿᓚᒥᑯᓗᒃ

ᐃᒃᑯᐊ  
ᐊᐅᓚᔾᔮᕈᓐᓃᖅᑑᑦ ?

 ᐃᓱᒪᔪᖓᓕ ᓄᓇᖅᑲᑎᒋᒋᐊᒃᓴᖅ 
ᖃᐅᔨᒪᒋᐊᖃᖅᑕᕗᑦ

ᓴᙱᔪᐊᓘᔪᑎᑦ 
ᑕᕐᓂᒃᑯᑦ

ᓱᖁᑎᒋᖏᕈᓗᒃᓗᒋᑦ



ᐃᒃᑯᐊ ᐃᓚᒋᔭᕗᑦ 
ᐅᖃᐅᑎᔭᖅᑐᓚᐅᒃᑭᑦ. 

ᑲᑎᒪᓂᐊᕋᑦᑕ....

ᐅᖃᕐᓂᐊᖅᑐᒍᑦ ᐅᕙᒍᑦ  
ᐱᒻᒪᕆᒋᔭᑦᑎᓐᓂᒃ ᐱᔾᔪᑎᖃᕐᓗᑕ.

ᐃᓕᓐᓂᐊᕈᑎᒋᕙᒃᑕᕗᑦ 
ᐱᓯᒪᐃᓐᓇᕐᓂᐊᖅᑕᕗᑦ ᖃᐃᓂᐊᖅᑐᑦ 

ᑕᑯᔭᖅᑐᕐᓗᑎᒃ ᑭᒃᑰᓂᑦᑎᓐᓂᒃ.

 ᐅᕙᒍᑦ ᐱᒋᔭᕗᑦ 
ᐊᖅᑯᑎᒋᓂᐊᖅᑕᕗᑦ.
ᑕᐃᒃᑯᐊᓕ ᐱᒋᔭᖏᑦ 
ᐱᒋᓂᐊᖅᑕᖏᑦ.

ᖃᐅᔨᑎᓐᓂᐊᖅᑕᕗᑦ 
ᐱᓱᒡᕕᒋᕙᒃᑕᑦᑎᓐᓂᒃ. 



ᐊᖏᕈᑎᖃᓚᐅᖅᐳᒍᑦ  
ᑕᒪᑐᒥᖓ ᓄᓇᒥᑦ 

ᓇᖕᒥᓂᖃᖃᑎᖃᕐᓂᐊᕋᑦᑕ

ᑕᐃᒪᐃᒋᐊᖃᖏᑦᑐᖅ!

ᓂᕆᑎᑕᐅᓂᐊᖅᐱᑕ?

ᐅᓪᓗᓂᒡᓗ 10−ᓂᒃ 
ᐃᖏᕐᕋᕆᐊᖃᓕᖅᑐᖓ 
ᓂᕿᒃᓴᖅᓯᐅᕋᓱᒃᖢᖓ

ᑕᒫᓃᓐᓂᔅᓯᓐᓂᒃ 
ᑕᑯᒃᓴᐅᓂᖃᑦᑎᐊᖅᖢᓂᓗ

ᑕᒪᒃᑯᐊ ᑰᖑᔪᑦ ᐃᖃᓗᖕᓂᒃ 
ᑕᑖᓚᐅᖅᓯᒪᔪᑦ ᒫᓐᓇᓕ 
ᐃᖃᓗᖃᕈᓐᓃᖅᑐᑦ,

ᐊᒡᒐᐃᑦ ᑮᑦᑕᐃᓕᒍᒃ 
ᐃᓕᖕᓂ 

ᓂᕆᑎᑦᑎᕙᒃᑐᖅ.

ᓇᖕᒥᓂᖃᖃᑎᒌᖏᑦᑎᐊᖅᑐᑦ 
ᐃᒃᑯᐊ. ᕿᑐᕐᖓᒃᑲ 
ᑳᖕᓂᐊᓕᖅᑐᑦ.

ᐃᒐᔪᓐᓇᑦᑎᐊᖅᑐᑦ 
ᐃᓱᒪᖅᓱᕐᓗᑎᑦ ᐊᒻᒪᓗ 
ᓂᕆᖃᑎᖃᕈᓐᓇᖅᖢᑎᑦ 

ᖃᖓᑐᐃᓐᓇᒃᑯᑦ..

ᐄᓚᒻᒪᕆᒃ, 
ᐃᓂᖃᖅᑎᑦᑎᐊᖅᑐᒍ. 

ᑕᒃᑰᒃ  
ᓇᖕᒥᓂᖃᖃᑎᖃᖅᑐᒍᑦ 

ᓄᓇᕗᓪᓗ 
ᐸᓂᓕᖅᖢᑎᒃ!



ᐊᐃᑦᑖᓗᖓ ᖁᕕᐊᓱᖏᓐᓇᕕᑦ 
ᑐᖓᓱᑦᑎᑦᑎᐊᓚᐅᕋᓗᐊᕋᕕᑦ 

ᐅᕙᑦᑎᓐᓂᒃ. 

ᐄᓛᒃ, ᓴᓇᕐᕈᑎᓂᒡᓗ 
.... ᑐᓂᓯᓚᐅᕆᕗᒍᑦ, 
ᐃᓅᓯᑦᑎᐊᕆᖕᓂᐊᕋᔅᓯ. 

ᑕᐃᒪᓕ ᑕᐅᖅᓯᓂᐊᓕᖅᐳᒍ 
ᑕᒪᒃᑯᓂᖓ ᐱᐅᔪᐊᓗᖕᓂᒃ 

ᑐᓂᔭᔅᓯᓐᓂᒃ, 
ᐊᑎᓕᐅᕆᐊᖃᕐᓂᐊᖅᑐᓯ 
ᑕᐅᖅᓯᓗᓯ ᑖᒃᑯᓂᖓ 

ᐃᒡᓗᔅᓯᓐᓂᒃ ᐅᕙᑦᑎᓐᓄᓪᓗ 
ᑐᓂᓗᓯᐅᒃ. 

ᑖᒃᑯᐊᓕ ᕿᑐᕐᖓᕐᒪ 
ᕿᑐᕐᖓᖏᑦᑕ 

ᕿᑐᕐᖓᒃᑲᓂᖏᑦᑕ 
ᐃᒡᓗᖏᑦ. 

ᑐᓂᑐᐃᓐᓇᕈᓐᓇᖏᑕᕋ !

ᑕᐅᑐᒋᐊᖃᖅᑐᑦ ᑐᓂᔭᓐᓂᒃ 
ᐱᐅᔪᐊᓗᖕᓂᒃ.

ᖃᓄᕐᓕ 
ᓂᕈᐊᕐᓂᐊᓕᖅᐱᑕ? 

ᐊᖏᖃᑎᒌᒡᓗᑕᖃᐃ 
ᐱᐅᓂᖅᓴᐅᓂᐊᖅᐳᖅ? 

ᑖᓐᓇ ᐊᖏᖃᑎᒌᒍᑎᒋᔭᕗᑦ 
ᑕᐃᓚᐅᕐᓚᕗᑦ.... 
ᐊᖏᖃᑎᒌᖕᓂᕐᒥᑦ

ᑐᓴᓚᐅᖅᑕᕗᑦ 
ᐅᖃᐅᓯᕆᓚᐅᖅᑕᑦ!

ᐊᒋᕈᑎᓕᐊᔅᓯᓐᓂᒃ 
ᐊᑐᕐᓂᐊᖅᐳᒍᑦ. ᑭᓯᐊᓂᓕ 
ᑐᓂᓯᒋᐊᖃᖏᒻᒪᕆᒃᑐᒍᑦ 

ᐊᖏᕐᕋᑎᓐᓂᒃ. 
ᐊᖏᕈᑎᖃᑐᐃᓐᓇᖅᑐᒍᓪᓕ 
ᐊᒥᖅᑳᖃᑎᖃᕐᓂᕐᒥᒃ.

ᑕᐃᒪᓕ 
ᑲᔪᓰᓐᓇᕐᓂᐊᖅᑐᒍᑦ 

ᑕᐃᒪᓐᓇ 
ᐊᒥᖅᑳᖃᑎᒌᒡᓗᑕ 
ᐊᒻᒪᓗ ᐃᓕᔅᓯ 

ᐊᑐᐃᓐᓇᕐᓂᐊᖅᑕᓯ.

ᑐᓂᓯᓂᐊᖅᑐᒍᑦ 
ᓂᕿᑦᑎᐊᕙᖕᓂᒃ...ᐊᒻᒪᓗ 

ᐃᓕᓐᓂᐊᕐᓂᕐᒥᒃ!  



ᐱᖁᑎᔅᓯᓐᓂᒃ ᐴᖅᑲᐃᓕᕆᔅᓯ. 
ᑕᐃᒪᓕ ᐊᖏᕐᕋᕆᓂᐊᖅᑕᔅᓯᓐᓂᒃ 
ᐋᖅᑭᒃᓯᓯᒪᓕᖅᑐᒍᑦ, ᐅᖓᓯᒋᔮᓂᑦ.

ᐅᓇ ᐊᖏᓂᖅᐹᖑᔪᖅ ᐃᒡᓗᕈᓯ 
ᑐᓂᔭᕗᑦ ᐃᓕᔅᓯᓐᓄᑦ. ᐃᓱᒪᔪᖓᓕ 

ᐱᐅᒋᓂᐊᖅᑕᓯ ᓇᒧᕈᓘᔭᖅ 
ᐊᐅᓚᑲᑕᒍᓐᓃᕐᓗᓯ.

ᐅᓇᓕ 
ᐃᒡᓗᒐᓗᐊᖅᐳᑦ!

ᐄᓚᒃ, ᐄᓚᒃ. 
ᐃᓱᒫᓗᖏᓪᓗᓯ! 

...ᑕᒪᑐᒪ.



ᓇᓂᕐᒥᐅᑕᐅᕖᑦ?

ᑎᑎᕋᕈᓐᓇᖅᐲᑦ? ᖃᓪᓗᓈᑎᑐᑦ 
ᐅᖃᕈᓐᓇᖅᐲᑦ?!

ᐊᑏ ᐅᖃᓕᒫᕈᓐᓇᖅᐲᑦ 
ᐃᔾᔪᔪᓂᖔᖅᑐᒦᒃ? ᐊᑐᕈᓐᓇᖅᐱᑦ 

ᐊᑖᑕᕗᒦᑦ??!!

ᖃᐅᔨᒪᕕᑦ  
ᐱᐅᓯᕆᔭᐅᕙᓚᐅᖅᑐᓃᒃ, ᐃᕝᕕᑦ 

ᓂᕕᐊᖅᓵᖅ??!!

ᐃᕝᕕᓪᓕ?

ᐊᐱᖅᓱᕈᓐᓃᓚᐅᕆᔅᓯ! 
ᑲᑉᐱᐊᓱᒃᑎᓕᕋᓯᐅᒃ!

ᐃᑲᔪᕋᓱᑐᐃᓐᓇᖅᑐᒍᑦ.....

ᐅᖃᓕᒫᕈᓐᓇᖅᐲᑦ?

ᐃᖃᓗᐃᑦ-- 

ᐱᔪᓐᓇᐅᑎᑦᑎᓐᓂᒃ 
ᐊᑐᕈᓐᓃᕐᓗᑖ!!? 



ᓄᑕᕋᖏᓪᓕ? 

ᐸᕐᓇᒍᑎᖃᓕᖅᑐᒍᑦ 

ᒫᓐᓇᓕ  
ᐃᓕᓐᓂᐊᕆᐊᖃᓕᖅᑐᑎᑦ!

ᑲᑎᙵᔪᑦ 
ᖃᔅᓯᐅᕙᑦ?

ᓂᕈᐊᕈᓐᓇᖅᐹᑦ ᓱᓇᒐᖃᖅᐹ? 

ᐱᖁᔭᐅᖏᑦᑐᑦᓂᕈᐊᓚᐅᖅᓯᒪᖏᑦᑐᑦ

ᑲᒪᒋᓂᐊᖅᑕᕗᑦ

ᐱᖓᓲᖏᑦᑐᓪᓘᓐᓃᑦ

ᐅᑯᐊᓕ ᐃᓕᓐᓂᐊᖅᓯᒪᖏᓗᐊᖅᑐᑦ 
ᐃᓕᓐᓂᐊᖅᑎᑕᐅᒋᐊᖃᒻᒪᕆᒃᑐᑦ.

ᐳᐃᒍᖅᑰᓕᕋᕕᑦ ᑭᓇᐅᑉ 
ᐃᒡᓗᐊᓂᒃᑲᕕᑦ. ᖃᐅᔨᒪᑦᑎᐊᖅᑐᖓ ᑭᓇᐅᑉ 

ᐃᒡᓗᐊᓃᒃᑲᒪ.

ᖃᖓᑐᐃᓐᓇᒃᑯᑦ 
ᐊᐱᕆᔪᓐᓇᖅᑐᓯ 
ᐊᓂᔪᒪᓕᕌᖓᔅᓯ. 

ᐃᖏᕈᓘᔭᖅᑐᐊᓗᐃᑦ? 

ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ ᐃᑲᔪᖅᑕᐅᔾᔪᑎᒃᓴᖅ 1-866-925-4419



ᐊᑐᕆᐊᖃᕈᓐᓃᖅᑕᓯ 
ᑕᒪᒃᑯᐊ

ᒫᓐᓇᓕ  
ᐃᓕᓐᓂᐊᕆᐊᖃᓕᖅᑐᑎᑦ!

ᐱᔪᓐᓇᑦᑎᐊᖅᑕᕗᑦ. 

ᐊᑐᕐᓂᕆᕙᒃᑕᓯ 
ᐱᐅᖏᑦᑐᐊᓗᐃᑦ 
ᕿᑐᕐᖓᔅᓯᓐᓄᑦ 
ᐱᐅᖏᒻᒪᕆᒃᑐᑦ.

ᖃᐅᔨᒪᓂᐊᖅᐳᓯ  
ᑕᒪᕐᒥᑦᑎᐊᖅ ᐱᒋᐊᖃᕋᓯᐅᒃ. 

ᒪᓕᒃᑯᓯᐅᒃ 
ᒪᓕᒐᖁᑎᕗᑦ, 

ᑕᑯᓂᐊᖅᑕᒃᓴᕆᔭᓯ 
ᕿᑐᕐᖓᓯ 

ᖁᕕᐊᓱᒡᕕᖕᒥᑦ.

ᕿᑐᕐᖓᒃᑲ 
ᐱᒋᐊᖃᖏᑦᑎᐊᖅᑕᓯ!

ᐱᐅᓯᕆᔭᕗᑦ  
ᓈᒻᒪᑦᑎᐊᖅᑐᑦ

ᐋᒃᑲ!

ᐋᒃᑲ!



ᐅᕙᑦᑎᓄᑦ 
ᐊᑲᐅᓂᖅᓴᐅᓂᐊᕐᒪᑦ....

ᐱᓕᕆᑦᑎᐊᖅᑐᒻᒪᕆᐊᓘᔪᑎᑦ. 

ᐊᒃᓱᕈᕐᓇᖅᑐᒥᒃ 
ᐊᑐᕈᓐᓇᑦᑎᐊᖅᑐᖓ. ᑕᑯᓕᕆᔅᓯ 
ᐃᓅᓯᕆᔭᑦᑎᓐᓂᒃ ᐊᑐᓚᐅᖅᑕᕗᑦ.

ᖃᓄᕐᓕ 
ᐅᓇᑕᕈᓐᓇᕐᓂᐊᕋᕕᑦ 

ᐅᑯᐊ ᖃᓪᓗᓈ 
ᖃᓂᒋᔭᖏᓐᓂᒃ?

ᑐᑭᓯᐅᒪᖏᒃᑲᓗᐊᕈᕕᑦ, 
ᐊᖏᕈᓯᓕᐅᓚᐅᖅᐳᒍᑦ 
ᐃᓅᔪᓐᓇᕐᓂᐊᕋᑦᑕ. 

ᐅᓇᑕᓚᐅᖅᓯᒪᖏᑦᑐᖓᓕ ᑖᒃᑯᐊ 
ᖃᓪᓗᓈᑦ ᖃᓂᒋᓪᓗᒋᑦ...........

ᖃᓄᐃᓐᓂᐊᓕᖅᐱᑕᓕ 
ᐅᑎᖏᒃᑯᕕᑦ? 



ᐱᓕᕆᑦᑎᐊᖅᑐᒻᒪᕆᐊᓘᔪᑎᑦ. 

ᐅᖃᓪᓚᔮᖏᑦᑐᓯ 
ᑕᐃᒪᐃᑦᑐᕈᓗᖕᒥᑦ 

ᐅᖃᐅᓯᕐᓗᕈᓗᖕᒥᑦ ᑕᕝᕙᓂ 
ᐃᓕᓐᓂᐊᕐᕕᖕᒥᑦ! 

ᐃᓕᓐᓂᐊᕐᓂᐊᖅᑐᓯ!



ᐊᑲᐅᓯᕚᓪᓕᖅᑎᑦᑎᒐᑦᑕ 
ᐃᒡᓗᕈᓯᔅᓯᓐᓂᒃ 

ᖃᐅᔨᑎᑦᑎᓇᓱᒃᖢᑕ 
ᐱᔨᑦᑎᕋᖅᑎᑦᑎᒐᔅᓯ.

ᖁᔭᓕᒋᐊᖃᕆᕗᓯ. 

ᑐᓂᓯᑦᑎᐊᓚᐅᕋᑦᑕ.

ᐅᓇᑕᓚᐅᖅᐳᒍᑦ ᐊᔪᕐᓇᕈᓐᓃᕐᓂᐊᕐᒪᑕ 
ᐃᓱᒪᖅᓱᕐᓂᕐᒥᒃ! ᑕᐃᒪᓕ  

ᐅᕙᑦᑎᓐᓂᒃ ᖁᕕᐊᓱᒍᓐᓇᖏᓚᓰ?  
ᓇᐅᒡᓕ ᐃᓱᒪᖅᓱᕈᓐᓇᕐᓂᖅᐳᑦ?

ᐅᓇᑕᓚᐅᖅᐳᖓᓕ 
ᐊᖏᕐᕋᕗᑦ 

ᓴᐳᑎᔪᒪᓪᓗᒋᑦ.

ᐊᑏ ᐱᓕᕈᒃ 
ᐅᕝᕙᓘᓐᓃᑦ 

ᕿᒪᑐᐃᓐᓇᕐᓗᒋᑦ.



ᐊᓃᑦ ᑕᑯᓚᐅᖅᐱᐅᒃ? 

ᑕᕝᕙᓂ ᐊᑦᑕᓇᖅᑐᖃᖏᑦᑐᖅ.

ᐱᑦᑎᐊᖅᑕᐅᓚᐅᕋᓗᐊᖅᐲᑦ?

ᐸᓂᑯᓘᒃ!



ᖃᓄᐃᓕᐅᕈᑎᒋᔭᖏᑦ−
ᖃᓄᐃᓕᐅᕈᑎᒋᔭᖏᓪᓗ...

ᑕᒻᒪᖅᑐᐊᓗᐃᑦ!

ᓱᕋᐃᔪᑦ 
ᐊᒋᕈᑎᒋᓚᐅᖅᑕᑦᑎᓐᓂᒃ.

ᑕᐃᒪᓕ ᐊᓯᔾᔨᕈᑎᒋᓂᐊᖅᑕᕗᑦ 
ᒫᓐᓇᐅᓕᖅᐳᖅ...

ᐅᑕᕿᒋᐊᖃᕈᓐᓃᖅᑐᒍᑦ!

ᐃᖏᕐᓂᐊᓕᖅᐳᒍᑦ 
ᐃᖏᐅᑎᑐᖃᑦᑎᓐᓂᒃ.

ᐅᖃᐅᓯᑐᖃᑦᑎᓐᓂᒃ 
ᐊᑐᕐᓗᑕ 

ᐅᖃᓪᓚᖕᓂᐊᓕᖅᐳᒍ !
ᐱᕈᖅᑎᑦᑎᕙᓪᓕᐊᓂᐊᓕᖅᐳᒍᑦ 

ᐃᓚᑦᑎᓐᓂᒃ ᐅᕙᒍᑦ 
ᐃᓕᖅᑯᓯᑐᖃᑦᑎᓐᓂᒃ  

ᐊᑐᕐᓗᑕ.

ᐊᖏᖃᑎᒌᒍᑎᒋᓚᐅᖅᑕᑦᑎᓐᓂ 
ᐱᓯᒪᑦᑎᐊᕐᓂᐊᓕᖅᐸᕗᑦ 

ᕿᑐᕐᖓᕗᑦ 
ᐊᐃᓂᐊᓕᖅᐸᕗᑦ!

ᐅᖃᐅᓯᕆᓚᐅᖅᑕᖏᓐᓂᒃ 
ᓱᓕ ᐊᑐᖏᑦᑐᑦ, ᐸᓃᒃ ᐊᓯᔾᔨᖅᑎᑦᑎᔪᒪᒐᓗᐊᕋᕖᑦ? 

ᐅᕙᖓ...ᑕᒪᑦᑕ...
ᐊᓯᐅᔨᓯᒪᔪᒻᒪᕆᐊᓘᓕᕋᑦᑕ.



ᐅᕙᖓ...ᑕᒪᑦᑕ...
ᐊᓯᐅᔨᓯᒪᔪᒻᒪᕆᐊᓘᓕᕋᑦᑕ.

ᐱᑦᑎᐊᖏᓴᖏᓪᓗᓯ....

ᐊᑐᕈᓐᓇᖅᐳᓯ ᐃᓯᕐᕕᐅᑉ 
ᓇᑎᐊᓂᒃ ᐱᓇᓱᐊᕈᓯᖅ 
ᐅᓄᖅᑐᐃᓗᐊᖏᓪᓗᒍ. 

ᐊᒃᓱᐊᓗᒃ ᐱᒻᒪᕆᐊᓘᔪᓯ 
ᐅᕝᕙᑦᑎᓐᓄᑦ!

ᐅᕝᕙᓘᓐᓃᑦ ᓯᓚᒥ! ᐄᓛᒃ, 
ᓯᓚᒥᑦ! ᑕᒪᑐᒪᓂ ᓯᓚ 

ᐱᐅᒻᒪᕆᒃᐸᒃᑐᖅ.

ᐃᒻᒪᖄ ᐱᓕᕆᒋᐊᖃᖅᑐᓯ 
ᓂᕿᑖᖅᑎᑕᐅᖃᑦᑕᕈᑎᒃᓴᔅᓯᓐᓂᒃ 

ᒪᒪᖅᑐᓂᒃ?
ᑎᓕᓯᒋᐊᖃᖅᑐᒃᓴᐅᕗᒍᑦ 
ᖃᐅᔨᓴᖅᑎᐅᓂᐊᖅᑐᓂᒃ 

ᖃᓄᖅ ᑕᒪᒃᑯᐊ ᐱᓕᕆᐊᖑᔪᑦ 
ᐱᐅᓯᕚᓪᓕᕋᔭᕐᓂᖏᓐᓂᒃ 

ᐃᓕᔅᓯᓄᑦ!

ᐃᓕᔅᓯᓐᓂᒃ ᐃᑲᔪᒻᒪᕆᓚᐅᕋᓗᐊᖅᐳᒍᑦ?ᑕᐃᒪᓐᓇ 
ᑕᑯᑎᑦᑎᑎᓲᖑᕕᓰ 
ᖁᔭᓕᓂᔅᓯᓐᓂᒃ? 

ᐱᔪᓐᓇᐅᑎᖃᖅᑐᒍᑦ.



ᕿᔪᖁᑎᒐ 
ᑎᑭᖃᑕᐅᒐᓗᐊᖅᐳᖃᐃ?

ᖁᔭᓐᓇᒦᒃ.

ᓴᓇᒃᑲᓐᓂᕐᓂᐊᖅᐳᒍᑦ... 

ᐊᒃᑲ! ᑕᑯᔪᒪᔭᕋ.

ᐄᓛᒃ, ᐅᕙᒍᓪᓗᑦᑕᐅᖅ 
ᐃᑲᔪᕈᓐᓇᕐᒥᔪᒍᑦ!

ᐋᖅᑭᒍᓐᓇᖅᑕᕋ.

ᖃᖓᒃᑯᓪᓕ 
ᐱᒋᐊᕐᓂᐊᓕᖅᐱᑕ? 

ᑕᕝᕙᓃᑉᐸ?

ᑕᒫᓃᖅᑯᖏᑦᑐᒍᑦ

ᓄᖅᑲᕆᑦ!

ᐅᕙᖓᓗ!

ᐅᕙᒍᑦ 
ᐃᑲᔪᕐᓂᐊᖅᐳᒍ.

 

ᑭᓲᕙ?

ᑭᒃᑯᓐᓄᓪᓕ 
ᐃᑲᔪᖅᑕᐅᓂᐊᖅᐳᖓ?

ᐅᕙᖓ 
ᐃᑲᔪᕐᓂᐊᖅᐸᒋᑦ!

ᖃᐅᔨᒋᐊᕐᓚᕗᑦ



ᐊᓃᑦ ᑕᑯᒍᓂ ᑕᒪᑐᒥᖓ 
ᖁᕕᐊᓱᒻᒪᕆᒐᔭᖅᑐᖅ.

ᐊᔾᔨᒋᔪᓐᓃᒻᒪᕆᒃᑕᖓ 
ᑕᐃᔅᓱᒪᓂᑐᑦ.

ᑕᐃᒪᐃᖏᓐᓇᐅᔭᔾᔮᖏᑦᑐᖅ. 
ᐱᔾᔪᑎᓕᒡᓕ ᖃᓄᖅ 

ᐃᓅᖃᑎᒌᖃᑦᑕᕐᓂᑦᑎᓐᓂᒃ.

ᓴᓇᒃᑲᓐᓂᕐᓂᐊᓕᖅᑕᕗᑦ 
ᑲᑐᔾᔨᓗᑕ.

ᑲᑐᔾᔨᓗᑕ.

ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ ᐃᑲᔪᖅᑕᐅᔾᔪᑎᒃᓴᖅ 1-866-925-4419

ᓂᒃᑳᖅ ᑕᕝᕙᓂ ᐅᖃᓕᒫᖅᑕᓯ 
ᐊᒃᓱᐊᓗᒃ ᐊᒃᓱᕈᓐᓇᖅᑐᖅ 
ᐅᓂᒃᑲᐅᓯᕆᒋᐊᒃᓴᖅ.

ᐅᓂᒃᑳᖑᔪᖅ 
ᖃᓄᐃᓕᐅᕈᑕᐅᕙᓚᐅᖅᓯᒪᔪᖅ ᐃᓄᖁᑎᑦᑎᓐᓄᑦ, 
ᐊᓂᑦᑎᓐᓄᑦ ᓇᔭᑦᑎᓐᓄᑦ ᐊᓯᖏᓐᓄᓪᓗ ᓄᓇᕐᔪᐊᓄᑦ 
ᑕᒫᓂᓗ Turtle ᕿᑭᖅᑕᒥᑦ, ᐊᒻᒪᓗ ᓄᓇᒻᒪᕆᐅᔪᒥᑦ. 
ᐅᓂᒃᑲᐅᓯᐅᔪᖅ ᐃᓚᖏᓐᓄᑦ ᐃᓕᔅᓯᓐᓄᑦ 
ᖃᓂᔾᔫᒥᓂᐊᖅᑐᒃᓴᐅᔪᖅ ᓲᖃᐃᒻᒪ ᐃᓄᖁᑎᔅᓯᓐᓄᑦ 
ᖃᓄᐃᓕᐅᕈᑕᐅᕙᓚᐅᕐᓂᖏᓐᓄᑦ, ᐃᓚᔅᓯᓐᓄᑦ 
ᐅᕝᕙᓘᓐᓃᑦ ᓄᓇᓕᔅᓯᓐᓄᑦ. ᐊᓯᖏᓐᓄᓪᓕ, 
ᐃᓕᓐᓂᐊᕈᑎᒋᓂᐊᖅᑕᖅᓯ ᑖᓐᓇ ᐅᓂᒃᑳᖅ 
ᓯᕗᓪᓕᖅᐹᒥᑦ ᐊᒻᒪᓗ ᑐᑭᓯᕙᓪᓕᐊᓕᕐᓗᓯ ᓱᓕᔪᒥᒃ 
ᐱᐅᓯᐅᕙᓚᐅᖅᓯᒪᔪᓂᒃ ᑕᒪᑐᒪᓂ ᑲᓇᑕᒥᑦ. 
ᑕᐃᒪᓐᓇᑐᑦ ᐅᓂᒃᑳᕆᔭᐅᕙᒃᑐᑎᑐᑦ ᑕᒪᕐᒥᑦᑎᐊᖅ 
ᐱᔭᐅᔾᔮᖏᑦᑐᖅ ᐅᕙᒍᑦ ᓄᓇᖃᖅᑳᖅᓯᒪᔪᑎᒍᑦ, 
ᑭᓯᐊᓂᓕ ᖃᐅᔨᒪᑎᑕᐅᓂᐊᖅᑐᓯ 
ᖃᓄᐃᓕᐅᕈᑕᐅᕙᓚᐅᖅᓯᒪᔪᓂᒃ ᑕᐃᔅᓱᒪᓂ. 

ᑕᐃᒪᓕ ᐅᓂᒃᑳᖅ ᑖᓐᓇ 
ᐊᔪᕐᓇᒻᒪᕆᒃᑲᓗᐊᖅᑎᓪᓗᒍ, ᓂᕆᐅᖕᓂᖃᖅᐳᒍᑦ 
ᑕᑯᓂᐊᖅᑐᒃᓴᐅᕗᓯ ᐅᓂᒃᑲᐅᓯᐅᓇᓱᒃᑐᒥᒃ 
ᓂᕆᐅᖕᓂᖃᓕᕐᓗᓯ ᐊᒻᒪᓗ ᓴᙱᓂᖃᓕᕐᓗᓯᓗ.

ᑕᐃᒪᓕ ᓄᓇᖃᖅᑳᖅᓯᒪᔪᑎᒍᑦ 

ᖃᓄᐃᓕᐅᖅᑕᐅᕈᓘᔭᖅᐸᒃᑲᓗᐊᓚᐅᖅᖢᑕ 
, ᓱᓕ ᑕᒫᓂᑉᐳᒍᑦ, ᐱᓯᒪᐃᓐᓇᖅᖢᑕᓗ 
ᐃᓕᓐᓂᐊᕐᓂᖅᑖᕈᑎᒋᓚᐅᖅᑕᑦᑎᓐᓂᒃ ᐊᒻᒪᓗ 
ᐊᒃᓱᕈᖅᖢᑕ ᐱᓕᕆᓇᓱᐊᖅᐳᒍᑦ ᐱᕈᖅᑎᓐᓇᓱᒃᖢᒋᑦ 
ᐱᓕᕆᐊᕆᔭᕗᑦ, ᐅᖃᐅᓯᑐᖃᖅᐳᓪᓗ ᐊᒻᒪᓗ 
ᐃᓕᖅᑯᓯᑐᖃᖅᐳᑦ ᓴᙱᓂᖃᑦᑎᐊᓕᕐᓗᑕᓗ. 
ᓄᑕᕋᑦᑎᓐᓂᒃ ᐃᓕᓐᓂᐊᖅᑎᑦᑎᓕᖅᐳᒍᑦ 
ᐃᒻᒥᓂᒃ ᓇᖕᒥᓂᕐᒥᓂᒃ ᐱᐅᓱᒋᔾᔪᑎᖃᕐᓗᑎᒃ 
ᐊᒻᒪᓗ ᐱᔭᒃᓴᕆᔭᕐᒥᓂᒃ ᐱᓇᓱᐊᕐᓗᑎᒃ 
ᑲᒪᑦᑎᐊᕐᓗᑎᒡᓗ ᓄᓇᖁᑎᒥᓂᒃ. ᐱᓕᕆᐊᖃᓕᖅᐳᒍᑦ 
ᓄᓇᖁᑎᑦᑎᓐᓂᒃ ᖃᓄᐃᖏᑦᑎᐊᖁᓪᓗᒋᑦ ᐊᒻᒪᓗ 
ᐱᔪᓐᓇᕐᓂᖃᑦᑎᐊᓕᕐᓗᑎᒃ.

ᐅᑭᐅᒥᑦ ᑕᒪᑐᒪᓂ ᓇᓪᓕᐅᓐᓂᖅᓯᐅᕐᓂᖃᓕᖅᐳᖅ 
150−ᓂᒃ ᐅᑭᐅᓂᒃ ᐊᑎᓕᐅᓚᐅᖅᓯᒪᓪᓗᑎᒃ 
ᐊᖏᖃᑎᒌᖕᓂᕐᒥᒃ 1 ᐊᒻᒪ 2−ᒥᒃ. 
ᑖᓐᓇ ᐱᒻᒪᕆᐅᓘᕗᖅ. ᑖᓐᓇ   ᐊᒻᒪ 
ᓂᕆᐅᖕᓂᖅᑖᕈᑕᐅᓚᐅᖅᑐᖅ ᐃᓚᒌᒡᓗᑕ 
ᐃᓅᖃᑎᒌᖕᓂᐊᕐᓂᕋᕈᑕᐅᓚᐅᖅᑐᖅ 
ᓱᓕᔪᒥᒃ ᐃᓕᑕᕆᔭᐅᓂᐅᓚᐅᖅᐹ? ᑖᒃᑯᐊᓗ 
ᐊᒥᖅᑳᖃᑎᖃᕐᓂᐊᓚᐅᖅᑐᑦ ᓄᓇᒥᑦ ᐃᓚᒌᒡᓗᑕ 
ᐃᓅᖃᑎᒌᒍᑕᐅᓂᐊᓚᐅᖅᑐᖅ − ᓇᓕᒧᒌᖕᓂᐅᕙ 
ᐊᒻᒪ ᐊᔾᔨᒌᒃᑎᑦᑎᓂᐅᕙ  − ᐊᑐᖅᑕᐅᕙ? ᑕᐃᒃᑯᐊᓗ 
ᓱᓕᓂᕋᕈᑕᐅᓚᐅᖅᑐᖅ ᐱᓯᒪᔭᐅᖏᓐᓇᖅᐹ?

ᐃᓐᓇᑐᖃᑦᑎᓐᓂᖔᖅᑐᑦ

ᐃᓐᓇᖁᑎᒋᔭᐅᓪᓗᑕ ᐊᔪᕐᓇᖅᑐᐊᓘᕗᖅ ᑭᐅᔭᕆᐊᒃᓴᖅ 
ᐊᖏᓐᓂᕐᒥᒃ ᑕᒪᒃᑯᓄᖓ ᐊᐱᖅᓱᕈᑕᐅᕙᒃᑐᓂᒃ 
ᐊᒻᒪᓗ ᑲᔪᓰᓐᓇᖅᐳᒍ ᐱᓕᕆᔭᒃᓴᖃᕐᓂᑦᑎᓐᓂᒃ 
ᖃᐅᔨᑦᑎᐊᕋᓱᒃᓗᑕ ᓂᕆᐅᖕᓂᕐᒥᒃ ᑕᐃᒃᑯᓄᖓ 
ᐊᑎᓕᐅᓚᐅᖅᓯᒪᔪᓂᒃ ᐊᖏᖃᑎᒌᒍᑎᒥᒃ.

ᑭᓯᐊᓂᓕ ᓂᕆᐅᖕᓂᖅ ᑕᒪᑐᒧᖓ 
ᐃᒃᐱᒍᓱᑦᑎᐊᕐᓂᐅᔪᒧᑦ ᐃᓅᖃᑎᒌᑦᑎᐊᕐᓂᕐᒧᓪᓗ 
ᒥᑭᒡᓕᒋᐊᓚᐅᖅᓯᒪᖏᑦᑐᖅ.

ᐱᔪᒪᐃᓐᓇᖅᐳᒍᑦ ᒪᑐᐃᖓᓪᓗᑕᓗ 
ᐊᒥᖅᑳᖃᑎᖃᕐᓂᕐᒥᒃ ᖃᐅᔨᒪᔭᑐᖃᑦᑎᓐᓂᒡᓗ 
ᖃᐅᔨᑎᑦᑎᕙᓪᓕᐊᔪᒪᓪᓗᑕ ᑕᒪᒃᑯᓄᖓ 
ᑎᑭᑉᐸᓪᓕᐊᔪᓄᑦ ᐃᓄᖕᓄᑦ ᑕᒪᒃᑯᓂᖓ 
ᓄᓇᖁᑎᑦᑎᓐᓂᒃ; ᐊᒥᓱᒻᒪᕆᐊᓗᖕᓂᒃ ᐱᒻᒪᕆᐊᓘᔪᓂᒃ 
ᐃᓕᓐᓂᐊᖅᑎᑦᑎᒋᐊᖃᖅᐳᒍᑦ ᐊᒥᖅᑳᖃᑎᖃᕐᓗᑕ 
ᐱᔾᔪᑎᓕᖕᓂᒃ ᐃᓄᑦᑎᐊᕈᑕᐅᔪᓐᓇᖅᑐᓂᒃ. 
ᐅᒃᐱᕈᓱᒻᒪᕆᒃᐳᒍᑦ ᐃᓅᖃᑎᒌᒍᓐᓇᕐᓂᑦᑎᓐᓂᒃ 
ᑕᒫᓂ ᓄᓇᒥᑦ ᑕᐃᒪᓐᓇᑐᑦ ᓄᓇᖃᖅᑳᖅᓯᒪᔪᑎᑐᑦ 
ᖃᐅᔨᒪᓪᓗᑕᓗ ᐊᒻᒪᓗ ᐃᒃᐱᒍᓱᑦᑎᐊᕐᓗᑕᓗ 
ᐱᐅᒃᓴᒻᒪᕆᒡᓗᑕᓗ ᑕᒫᓂ ᑲᓇᑕᒥ.

ᐃᓐᓇᐅᓪᓗᑕ, ᓂᕆᐅᖕᓂᖃᑦᑎᐊᕋᓗᐊᖅᐳᒍ 
ᐃᓕᔅᓯᓐᓂᒃ ᐃᓕᓐᓂᐊᕐᓂᔅᓯᓐᓂᒃ ᐊᒻᒪᓗ ᐃᓕᔅᓯᓐᓂ 
ᑎᓕᐅᕆᕙᒡᓗᓯ ᐊᐱᖅᓱᐃᓐᓇᖅᐸᒡᓗᓯᓗ ᖃᓄᐃᒻᒪᑦ 
ᑕᐃᒪᓐᓇ ᐊᑐᖅᑎᑕᐅᓚᖅᓯᒪᕕᑕ, ᖃᓄᐃᒻᒪᓪᓗ 
ᑕᐃᒪᓐᓇ ᐊᑐᓚᐅᖅᓯᒪᕙ ᐊᒻᒪᓗ ᐅᓪᓗᒥᐅᔪᖅ ᑕᐃᒪᓐᓇ 
ᐊᑐᓕᖅᐱᑕ. ᑎᓕᐅᕆᖃᑦᑕᖅᐳᒍᑦ ᐃᓕᔅᓯᓐᓂᓕᒫᖅ 
ᐊᐱᖅᓱᖃᑦᑕᕐᓂᕐᒥᒃ ᐃᓕᔅᓯᓐᓂᒃ ᐊᒻᒪᓗ ᐃᓚᒋᔭᓯ 
ᓇᑭᖓᕐᒪᖔᑕ, ᖃᓄᐃᒻᒪᓗ ᑕᒫᓂᓐᓂᔅᓯᓐᓂ ᐊᒻᒪᓗ 
ᓇᒧᖓᐅᓂᐊᕐᓂᔅᓯᓐᓂᒃ.

ᐲᒻᒪᕆᐅᓂᖅᐹᒥᒡᓕ, ᓂᕆᐅᖕᓂᖃᒻᒪᕆᒃᐳᒍᑦ 
ᐃᓕᔅᓯᓐᓂ ᐃᓚᔅᓯᓐᓂᒡᓗ ᐋᓐᓂᐊᕐᓂᖃᖏᑦᑎᐊᕐᓗᓯ, 
ᖃᓄᐃᖏᑦᑎᐊᕐᓗᓯ ᐊᒻᒪᓗ ᐃᓅᓯᖃᑦᑎᐊᕐᓗᓯ 
ᐱᖁᔨᒐᓗᐊᖅᐳᒍᑦ. ᖃᐅᔨᓕᕋᑦᑕ ᑖᓐᓇ 
ᐊᖏᖃᑎᒌᖕᓂᕐᒥᒃ ᐊᖏᕈᑕᐅᓚᐅᖅᑐᖅ 
ᐊᔪᕐᓇᖏᑦᑐᑯᓘᓂᐊᕐᒪᑦ − ᓂᕆᐅᖕᓂᖃᑦᑎᐊᖅᐳᒍᑦ 
ᐃᓕᔅᓯᓐᓂᓕᒫᖅ ᖃᓄᐃᖏᑦᑎᐊᕐᓗᓯ ᐊᒻᒪ 
ᐱᓕᕆᖃᑎᒌᑦᑎᐊᕐᓗᓯᓗ ᐱᔪᒪᔭᔅᓯᓐᓂᒃ 
ᐊᑐᕐᓂᖃᑦᑎᐊᕐᓂᐊᕋᔅᓯ ᓈᒻᒪᑎᑦᐊᖅᑐᒥᒃ.

ᐃᓐᓇᕆᔭᐅᔪᖅ ᕗᓘᕆᓐᔅ ᐸᐃᓐᑐ ᓵᓐᑎ ᐹᒥᐅᑕᖅ 
(ᑕᑯᒃᓴᐅᑎᑕᐅᔪᖅ ᐅᐃᒥᓂᒃ ᐱᖃᑎᖃᖅᖢᓂ) 
ᐃᓚᒋᔭᐅᒋᓪᓗᓂ ᓄᕕ ᕼᐊᐅᔅ ᑯᕇᒥᐅᑕᐅᓪᓗᓂ. 
ᐅᖃᕈᓐᓇᑦᑎᐊᖅᖢᓂᓗ ᐃᖅᑭᓕᒃᑎᑐᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᖕᒥᔪᖅ 
ᐊᐅᓪᓚᖅᑎᑕᐅᓪᓗᓂ ᐃᓕᓐᓂᐊᕐᕕᖕᓄᑦ, 
ᐃᓕᓴᐃᔨᐅᕙᒃᑐᖅ ᑕᒪᒃᑯᓂᖓ ᐃᓕᓐᓂᐊᖅᑎᑦᑎᓪᓗᓂ 
ᖃᓄᐃᓕᐅᕈᑕᐅᕙᓚᐅᖅᓯᒪᔪᓂᒃ ᐃᓕᓐᓂᐊᕐᕕᖕᒥ, 
ᐊᒻᒪᓗᑦᑕᐅᖅ ᐃᓕᓐᓂᐊᖅᑎᑦᑎᕙᒃᑭᓪᓗᓂ 
ᐃᓕᖅᑯᓯᑐᖃᕐᒥᓂᒃ ᐊᒻᒪ ᐅᒃᐱᕐᓂᕆᔭᕐᒥᓂᒃ 
ᖃᐅᔨᒪᔭᒥᓂᒃ ᐊᒻᒪᓗ ᐱᐅᓯᑐᖃᕆᔭᐅᔪᓂᒃ 
ᑖᒃᑯᓄᖓ ᐃᖅᑭᓕᖕᓄᑦ.

ᐃᓐᓇᕆᔭᐅᔪᖅ ᕼᐃᐊᕆ ᐴᓐ ᐃᓚᒋᔭᐅᔪᖅ 
ᑭᓯᑯᐱᓂᓐ−ᑯᓐᓂᑦ ᐅᔨᑉᕕᑯᑦ ᓄᓇᖁᑖᓂᑦ. 
ᐃᓚᒋᔭᐅᒋᓪᓗᓂ ᐃᓕᑕᕆᔭᐅᓚᐅᖅᓯᒪᓂᖓᓂᒃ 
ᑲᓇᑕᒥᑦ, ᐱᐅᒋᔭᐅᑦᑎᐊᖅᖢᓂᓗ 
ᓯᕗᓕᖅᑎᐅᓂᕐᒥᓂᒃ, ᐃᓕᓐᓂᐊᕐᓂᖃᑦᑎᐊᖅᖢᓂᓗ, 
ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓪᓗᓂ, 
ᑕᖃᔪᓐᓇᖏᖢᓂᓗ ᐱᓕᕆᔨᐅᔪᖅ ᑕᒪᒃᑯᓄᖓ 
ᓄᓇᖃᖅᑳᖅᓯᒪᔪᓄᑦ ᐃᓕᓐᓂᐊᕈᑎᒃᓴᖏᓐᓂᒃ. 

ᕗᐊᒻᐸᒻ ᑎᕆᒃᓯᐅᑎ
ᕗᐊᒻᐸᒻ ᑎᕆᒃᓯᐅᑏᑦ ᐊᑐᖅᑕᐅᕙᒃᐳᑦ ᐊᔾᔨᒌᖏᑦᑐᓄᑦ 
ᓄᓇᖃᖅᑲᖅᓯᒪᔪᓄᑦ ᐊᖏᖃᑎᒌᑦᑎᐊᕈᒪᓪᓗᑎᒃ ᐅᕝᕙᓘᓐᓃᑦ 
ᐊᖏᖃᑎᒌᖕᓂᕐᒧᑦ ᐱᔭᐅᓯᒪᔪᓂᒃ. ᑖᒃᑯᐊ 
ᒨᕼᐊᒃ ᑎᐅᕼᐊᐃᑦ ᑲᔅᕗᓐᑕ ᐱᑕᖃᖅᐳᖅ 
ᒪᕐᕉᖕᓂᒃ ᐊᒻᒪᓗ ᐊᕕᒃᑕᐅᓯᒪᔪᓂᒃ 
ᑐᖑᑦᑐᕆᒃᑐᒥᒃ ᓱᖓᐅᔭᓂᒃ ᖃᐅᓪᓗᖅᑐᒥᒡᓗ. 
ᑖᒃᑯᐊ ᑕᑯᔭᐅᑎᑦᑎᓇᓱᒃᐳᑦ ᒪᕐᕉᖕᓂᒃ 
ᐊᖅᑯᑕᐅᔪᓂᒃ ᐸᕝᕕᓴᓂᐅᖏᑦᑐᒥᒃ ᐊᒻᒪᓗ 
ᖃᔨᑦᑎᐊᕋᓱᖕᓂᕐᒥᒃ ᑖᒪᒃᑯᐊ ᐱᐅᔪᒥᒃ 
ᐊᒻᒪ ᐃᒃᐱᒍᓱᑦᑎᐊᕐᓂᕐᒥᒃ ᐃᓚᒌᑦᑎᐊᕈᑕᐅᓂᐊᕐᒪᑕ ᑖᒪᒃᑯᓄᖓ 
ᓄᓇᖃᖅᑳᖅᓯᒪᔪᓄᑦ ᐃᓄᖕᓄᑦ ᐊᒻᒪ ᖃᓪᓗᓈᓄᑦ. 

ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ
ᐃᓕᓐᓂᐊᕆᐊᕐᕕᐅᕙᓚᐅᖅᓯᒪᔪᑦ
1880−ᒥᑦ 1997−ᒧᑦ, ᑲᓇᑕᐅᑉ 
ᒐᕙᒪᒃᑯᖏᑦ ᑎᓕᐅᕆᒻᒪᕆᓚᐅᖅᓯᒪᕗᑦ 
ᐊᒥᓱᒻᒪᕆᐊᓗᖕᓂᒃ 150,000−
ᖑᔪᓂᒃ ᐃᖅᑭᓕᖕᓂᒃ, ᐃᓄᖕᓂᒃ, 
ᐊᒻᒪ ᐊᓪᓚᖓᔪᓂᒃ ᓄᑕᖅᑲᓂᒃ 
ᑕᒪᒃᑯᓄᖓ “ᐃᓕᓐᓂᐊᕐᕕᐅᔪᓂᒃ” 
ᐃᓕᓐᓂᐊᖁᔨᓪᓗᑎᒃ. ᑐᒃᓯᐊᕐᕕᖕᒥᓗ 
ᐱᓕᕆᔨᐅᔪᑦ ᐃᑲᔪᓚᐅᖅᓯᒪᕗᑦ ᓴᓇᓪᓗᑎᒃ 
ᐊᒻᒪᓗ ᐊᖏᒡᓕᒋᐊᖅᑎᑦᑎᒻᒪᕆᒃᖢᑎᒃ 
ᑕᒪᒃᑯᓂᖓ ᐃᓕᓐᓂᐊᕐᕕᖕᓂᒃ ᐊᒻᒪᓗ 
ᐊᐅᓚᑎᑦᑎᓪᓗᑎᒃ ᑕᒪᒃᑯᓂᖓ 
ᐃᓕᓐᓂᐊᕐᕕᖕᓂᒃ. ᑐᕌᕆᔭᐅᓚᐅᖅᑐᕐᓕ 
ᑕᒪᒃᑯᓄᖓ ᐃᓕᓐᓂᐊᕐᕕᖕᓄᑦ ᑕᒪᒃᑯᐊ 
ᓄᑕᖅᑲᑦ ᐃᓕᖅᑯᓯᑐᖃᖏᓐᓂᒃ 
ᐲᖅᑎᑦᑎᒻᒪᕆᒍᒪᓪᓗᑎᒃ ᐊᒻᒪᓗ 
ᐃᓚᖏᓐᓂᒃ ᐃᓚᖃᕈᓐᓃᖅᑎᑦᑎᓂᕐᒥᒃ. 
ᐊᑲᐅᖏᒻᒪᕆᓚᐅᖅᑐᖅ ᐃᓅᑦᑎᐊᕋᓱᖕᓂᕐᒧᑦ, 
ᐱᑦᑎᐊᖅᑕᐅᕙᖏᒻᒪᕆᐊᓗᒃᖢᑎᒡᓗ, 
ᐱᓂᕐᓗᒃᑕᐅᕙᒃᖢᑎᒡᓗ, ᐊᒻᒪᓗ 
ᐃᓄᑑᖅᑰᔨᓐᓇᒻᒪᕆᐊᓗᒃᖢᓂ, 
ᑕᐃᒪᐃᑦᑐᓂᒃ ᐱᑕᖃᐃᓐᓇᐅᔭᓚᐅᖅᓯᒪᔪᖅ. 
ᐊᒥᓱᒻᒪᕆᐊᓗᐃᑦ ᑕᐅᓴᖏᓐᓃᖢᑎᒃ 
ᓄᑕᖅᑲᖅ ᑐᖁᓚᐅᖅᓯᒪᔪᑦ ᑕᐃᒪᐃᑦᑐᓄᑦ 
ᐃᓕᓐᓂᐊᕆᐊᖅᓯᒪᑎᓪᓗᒋᑦ.

ᐊᖏᖃᑎᒌᖑᔪᖅ-ᓴᓇᔭᐅᓂᖓ
ᓄᓇᖃᖅᑳᖅᓯᒪᔪᑦ ᐊᖏᕈᑎᖃᓚᐅᖅᐳᑦ ᑖᒃᑯᓄᖓ 
ᓄᓇᕐᔪᐊᕐᒥᑦ ᓄᓇᖃᖅᑳᖅᓯᒪᔪᓄᑦ ᑕᐃᒪᖓᓂᑐᖄᓗᒃ ᖃᓪᓗᓈᑦ 

ᑎᑭᓚᐅᖅᑎᓐᓇᒋᑦ. ᑕᒪᓐᓇ ᐱᓕᕆᐊᖑᔪᖅ 
ᐊᖏᖃᑎᒌᖑᔪᒥᒃ ᓴᓇᕙᓪᓕᐊᓂᖅ 
ᐱᔾᔪᑎᖃᖅᐳᖅ ᐋᖅᑭᒃᓯᓂᕐᒥᒃ 
ᐅᕝᕙᓘᓐᓃᑦ ᐃᓚᒌᑦᑎᐊᕐᓂᕐᒥᒃ, 
ᓈᒻᒪᒌᖃᑦᑕᐅᑎᖏᓐᓂᕐᒥᒃ ᐋᖅᑭᒃᓯᓂᕐᒥᒃ, 
ᐊᒻᒪᓗ ᐊᖏᖃᑎᒌᒍᑎᖃᓕᕐᓗᑎᒃ 
ᓄᓇᖅᑲᑎᒌᑦᑎᐊᕐᓂᕐᒥᒃ. 

ᐱᒻᒪᕆᐅᓂᖓᓂᒃ ᐋᖅᑭᒃᑕᐅᓂᖓᓂᒃ  ᑕᒪᒃᑯᓄᖓ 
ᐃᓚᒌᑦᑎᐊᕐᓂᕐᒥᒃ, ᑕᒪᓐᓇ ᓴᓇᕙᓪᓕᐊᓂᖅ ᐊᖏᖃᑎᒌᖑᔪᒥᑦ 
ᑖᒃᑯᓄᖓ ᐃᓚᒌᖑᔪᓄᑦ ᐱᒻᒪᕆᐊᓘᕗᖅ.

ᐊᖏᖃᑎᒌᖕᓂᑦ
ᐊᒥᓱᓂᒃ ᐊᖏᖃᑎᒌᓐᓂᖅᑕᖃᖅᐳᖅ ᖃᓇᑕᒥᑦ. ᑲᓇᑕ ᐃᓕᑕᖅᓯᓯᒪᓕᖅᑐᖅ 70−ᓂᒃ ᐊᔾᔨᒌᖏᑦᑐᓂᒃ 
ᑕᐃᒪᖓᓂᑐᖄᓗᒃ ᐊᖏᖃᑎᒌᓐᓂᓕᐅᕈᑕᐅᕙᓚᐅᖅᑐᓂᒃ ᐊᒻᒪᓗ 24−ᓂᒃ ᒫᓐᓇᐅᔪᖅ 
ᐊᖏᖃᑎᒌᓐᓂᖅᑕᖃᕆᓪᓗᓂ ᑕᒪᒃᑯᓂᖓ ᓄᓇᖃᖅᑳᖅᓯᒪᔪᓂᒃ ᐊᒻᒪᓗ ᑯᐃᑉ ᑭᒡᒐᖅᑐᖅᑎᖓᓂᑦ. 
ᐊᖏᖃᑎᒌᓐᓂᐅᔪᑦ ᐱᖓᓲᓕᖓᔪᓂᒃ ᐊᕕᒃᑐᖅᑕᐅᓯᒪᔪᓂᒃ ᐱᓯᒪᔭᐅᕗᑦ: ᓯᕗᓂᐊᓂᑦ−
ᐊᖏᖃᑎᒌᒍᑕᐅᓚᐅᖅᑐᓂᒃ ᐊᖏᖃᑎᒌᓐᓂᐅᔪᑦ ᓴᐃᓕᓯᒪᑦᑎᐊᕐᓗᑎᒃ ᐊᒻᒪᓗ ᐱᖃᓐᓇᕇᒃᓗᑎᒃ 
ᐊᖏᖃᑎᒌᒋᐊᖃᖅᑐᑦ ᐊᒻᒪᓗ ᑕᒡᓚᔅ ᐊᖏᖃᑎᒌᒍᑎᖓ; ᓯᕗᓂᐊᓂᑦ ᐊᖏᖃᑎᒌᒍᑕᐅᓚᐅᖅᑐᒥᓂᒃ  
ᑕᐃᒪᓐᓇᑎᑐᑦ ᓇᐃᓴᖅᑕᐅᓯᒪᔪᑎᑐᑦ ᐊᖏᖃᑎᒌᒍᑎᓂᒃ; ᐊᒻᒪᓗ ᑕᒪᒃᑯᓄᖓ ᑭᖑᓪᓕᐅᔪᓄᑦ 

ᐅᓪᓗᒥᐅᔪᒧᑦ ᐊᖏᖃᑎᒌᖑᔪᑦ  ᓲᕐᓗ ᒫ−ᓄᓪ ᑭᖑᓪᓕᖅᐹᒥᒃ ᐊᖏᖃᑎᒌᒍᑕᐅᓚᐅᖅᓯᒪᔪᒥᒃ ᐊᒻᒪᓗ ᓂᔅᒐ 
ᐊᖏᕈᑕᐅᓚᐅᖅᑐᒥᒃ. ᑕᒪᑐᒪᓂ ᐅᑭᐅᒥᑦ, 2021, ᐅᑭᐅᓄᑦ 150−ᓄᑦ ᓇᓪᓕᐅᓐᓂᖅᓯᐅᕈᑕᐅᕗᖅ ᑕᒪᒃᑯᓄᖓ 
ᐊᖏᖃᑎᒌᖑᔪᓂᒃ ᐊᖏᖃᑎᒌᖑᔪᑦ 2−ᒥᑦ ᒫᓐᓇᓕ ᖃᐅᔨᒪᔭᐅᓕᖅᑐᖅ ᒪᓂᑑᐸᒥᑦ, ᐊᒻᒪᓗ ᓇᓪᓕᐅᓐᓂᖅᓯᐅᕈᑕᐅᔪᖅ 
100−ᓂᒃ ᐅᑭᐅᓂᒃ ᐊᖏᖃᑎᒌᖑᔪᖅ 11−ᓂᒃ ᓄᓇᑦᓯᐊᕐᒥᑦ.

ᓄᓇᒥᒃ ᓇᖕᒥᓂᖃᕐᓂᖅ
ᑕᐃᒪᖓᓂᑐᖄᓗᒃ ᓄᓇᖃᖅᑳᖅᓯᒪᔪᑦ ᐊᑐᐃᓐᓇᖃᑦᑕᓚᐅᖅᖢᑎᒃ 
ᓄᓇᖁᑎᒥᓂᒃ ᕿᑐᕐᖓᖏᓪᓗ, ᐊᒥᓱᒻᒪᕆᐊᓗᐃᑦ ᓄᓇᐃᑦ 
ᐱᔭᐅᓚᐅᖅᓯᒪᔪᑦ. ᐃᓚᖏᓪᓗ ᓄᓇᐃᑦ ᓂᐅᕐᕈᑕᐅᖃᑦᑕᖅᖢᑎᒃ 
ᐅᕝᕙᓘᓐᓃᑦ ᐱᔭᐅᑐᐃᓐᓇᖅᖢᑎᒃ.  ᐊᓯᖏᑦᑎᒍᑦᑕᐅᖅ, ᒐᕙᒪᒃᑯᑦ 
ᓴᓇᖃᑦᑕᕆᕗᑦ ᐃᒡᓗᓂ ᓄᓇᖃᖅᑳᖅᓯᒪᔪᑦ ᓄᓇᖁᑖᓂᒃ 
ᑖᒃᑯᓄᖓᓗ ᓄᓇᖃᖅᑳᖅᓯᒪᔪᓄᑦ ᐱᒋᔭᐅᒻᒪᕆᒃᑲᓗᐊᖅᖢᑎᒃ 
ᐃᖅᑭᓖᑦ ᐊᖏᕈᑎᖏᑦᑎᒍᑦ ᐅᕝᕙᓘᓐᓃᑦ ᐊᓯᖏᑦᑎᒍᑦ 
ᐊᖏᖁᑎᓂᒃ. ᐊᒻᒪᓗᑦᑕᐅᖅ, ᒐᕙᒪᒃᑯᑦ ᓄᓇᖃᖅᑳᖅᓯᒪᔪᓂᒃ 
ᑕᒪᕐᒥᑦᑎᐊᖅ ᐊᓯᐊᓄᑦ ᓅᑎᑦᑎᓚᐅᕆᕗᑦ, ᐅᕝᕙᓘᓐᓃᑦ 
ᐃᒡᓗᖏᓐᓂᒃ ᐃᑭᑎᑦᑎᓪᓗᑎᒃ ᐊᒻᒪᓗ ᓄᓇᓕᖁᑎᖏᓐᓂᒃ. 
ᐅᑭᐅᑦ ᖁᓕᖅ ᐊᒥᓱᑦ ᐊᓂᒍᖅᓯᒪᓕᖅᑎᓪᓗᒋᑦ, ᓄᓇᖃᖅᑳᖅᓯᒪᔪᑦ 
ᐊᒃᓱᕈᒻᒪᕆᒃᖢᑎᒃ ᓴᓇᓚᐅᖅᐳᑦ ᓴᖅᑭᑎᑦᑎᔪᒪᓪᓗᑎᒃ 
ᐊᖏᕈᑎᒥᓂᒃ ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᓂᒃ 
ᐊᑐᖅᑕᐅᓂᐊᖅᑐᓂᒃ ᑕᒪᒃᑯᓄᖓ  ᐱᔭᐅᓚᐅᖅᓯᒪᔪᓂᒃ ᓄᓇᓂᒃ 
ᐅᑎᖅᑎᔾᔪᑕᐅᓇᓱᖕᓂᐊᖅᑐᓂᒃ.

ᐊᑐᖅᑕᐅᓂᖅ ᐊᖏᓚᐅᖏᖢᑎᒃ ᐊᕕᒃᑐᖅᓯᒪᔪᑦ ᓄᓇᐃᑦ 
ᑲᓇᑕᒥ ᓄᓇᖓᓂᑦ ᐊᒥᓱᒻᒪᕆᐊᓗᐃᑦ ᓄᓇᐃᑦ ᐱᔭᐅᓯᒪᖏᑦᑐᑦ 
ᐃᖅᑭᓕᖕᓄᑦ ᐊᖏᕈᑎᖏᓐᓂᒃ, ᐃᓚᒋᔭᐅᓪᓗᓂ ᐋᑐᕚᒥᑦ 
ᐃᓚᖓᓂᑦ ᓄᓇᒥᑦ, ᑕᒪᕐᒥᑲᓴᑦᑎᐊᖅ ᐳᕆᔅᑎ ᑲᓚᒻᐱᐊᒥᑦ, ᑯᐸᐃᒥᑦ 
ᐊᒻᒪᓗ ᓂᐅᕙᓐᓛᓐᒥᑦ ᐊᒻᒪ ᓛᐸᑐᐊᒥᑦ. ᑕᐃᒪᐃᒃᑲᓗᐊᖅᑎᓪᓗᒍ 
ᑲᓇᑕᒥ ᒐᕙᒪᒃᑯᖏᑦ ᑲᔪᓰᓐᓇᖅᐳᑦ ᑖᒃᑯᐊᒎᖅ ᐃᖅᑭᓕᖕᓄᑦ 
ᐊᖏᕈᑕᐅᓚᐅᖅᑐᖅ ᓴᒃᑯᑎᔾᔪᑕᐅᓚᐅᕐᒪᑦ ᓄᓇᖃᖅᑳᖅᑐᑦ 
ᓄᓇᖁᑖᓂᒃ, ᓄᓇᖃᖅᑳᖅᑐᑦ ᖃᐅᔨᒪᓂᖏᓐᓂᒃ ᐸᐸᑦᑎᔨᐅᔪᑦ 
ᐱᓯᒪᐃᓐᓇᖅᐳᑦ ᑖᒃᑯᐊ ᐃᖅᑭᓖᑦ ᐱᖁᔭᖏᑦ ᐊᖏᕈᑎᖃᓚᐅᕐᒪᑕ 
ᐊᒥᖅᑳᖃᑎᒌᖕᓂᕐᒥᒃ ᐊᒻᒪᓗ ᐃᓚᒌᓕᕐᓂᕐᒥᒃ ᓄᓇᖃᑎᒋᓕᕐᓗᑎᒡᓗ 
ᐊᑲᐅᔪᒥᒡᓗ ᐃᓅᓯᖃᕐᓗᑎᒃ.

ᐃᖅᑭᓕᖕᓄᑦ ᐱᖁᔭᖅ
ᑲᓇᑕᐅᑉ ᒐᕙᒪᖓ ᐱᒋᐊᖅᑎᑦᑎᓚᐅᖅᓯᒪᕗᑦ ᐆᒥᖓ 1876 ᐱᖁᔭᕐᒥᒃ 
ᐊᐅᓚᑎᑦᑎᔪᒪᒻᒪᕆᒃᖢᑎᒃ ᖃᓄᑐᐃᓐᓇᑦᑎᐊᖅ ᐃᖅᑭᓖᑦ ᐃᓅᓯᖏᓐᓂᒃ. ᑖᓐᓇ ᐃᖅᑭᓖᑦ 
ᐱᖁᔭᖓ ᐱᖁᔨᔪᓐᓃᕐᓂᖃᖅᐳᖅ ᓇᓪᓕᐅᓐᓂᖅᓯᐅᕈᑎᓂᒃ ᖃᓄᑐᐃᓐᓇᖅ ᐊᒻᒪᓗ 
ᐅᒃᐱᕐᓂᕐᒥᒍᑦ ᐊᑐᕆᐊᖃᕈᓐᓃᖅᖢᑎᒃ ᐃᓚᒋᔭᐅᒋᓪᓗᓂ ᓇᓪᓕᐅᓐᓂᖅᓯᐅᕈᑎᓂᒃ, 
ᒧᒥᕐᓃᓪᓗ. ᐊᑐᓕᖅᑎᑦᑎᓕᖅᐳᕐᓕ ᖃᓪᓗᓈᑦ ᐱᐅᓯᖏᓐᓂᒃ ᓄᓇᕐᔪᐊᖏᓐᓂᒃ 
ᓄᓇᓕᖁᑎᖏᓐᓂᒡᓗ, ᐊᒻᒪᓗ ᓄᓇᖃᖅᑳᖅᓯᒪᔪᑦ ᓂᕈᐊᕈᓐᓇᐃᓪᓕᑎᑕᐅᓪᓗᑎᒃ 
ᑲᓇᑕᒥᑦ ᓂᕈᐊᓕᕌᖓᑕ, ᐱᖁᑎᖏᓐᓂᒡᓗ ᐱᖃᕈᓐᓃᖅᖢᑎᒃ ᐅᕝᕙᓘᓐᓃᑦ 
ᐱᖓᓱᐃᓐᓇᐅᓗᑎᒃ ᑲᑎᓯᒪᒋᐊᖃᓕᖅᖢᑎᒃ. ᑖᓐᓇ ᐃᖅᑭᓖᑦ ᐱᖁᔭᖓ 
ᐃᓕᓐᓂᐊᕆᐊᖅᑎᑦᑎᔾᔪᑕᐅᕙᓕᓚᐅᕆᕗᖅ ᐊᒻᒪᓗ ᐊᖓᔪᖅᑳᕆᔭᐅᔪᑦ ᐊᖅᓵᖅᑕᐅᓪᓗᑎᒃ 
ᕿᑐᕐᖓᒥᓂᒃ. ᑕᐃᒪᓕ ᑕᐃᒃᑯᐊ ᐱᐅᖏᓐᓂᖅᐹᖑᔪᑦ ᐱᖁᔭᒥᑦ ᐲᖅᑎᑕᐅᓚᐅᖅᓯᒪᔪᑦ, 
ᑖᓐᓇ ᐃᖅᑭᓖᑦ ᐱᖁᔭᖓ ᓱᓕ ᒫᓐᓇ ᐊᑐᖅᑐᖅ.

ᐅᑎᖅᑎᑦᑎᓂᖅ
ᓄᓇᖃᖅᑳᖅᓯᒪᔪᑦ ᐅᑎᖅᑎᒃᑲᓐᓂᓕᕆᕗᑦ ᐱᐅᓯᖁᑕᕐᒥᓂᒃ ᐊᒻᒪ ᐃᓕᖅᑯᓯᑐᖃᕐᒥᓂᒃ. 
ᓄᓇᖃᖅᑳᖅᓯᒪᔪᑦ ᓄᑕᖅᑲᑦ ᐃᓕᓐᓂᐊᓕᖅᐳᑦ ᐅᖃᐅᓯᑐᖃᕐᒥᓂᒃ, ᐃᓐᓇᑐᖃᐃᑦ 
ᐊᒻᒪᓗ ᖃᐅᔨᒪᔭᑐᖃᕐᒥᓂᒃ ᐸᐸᑦᑎᔨᐅᔪᑦ ᐃᓕᓐᓂᐊᖅᑎᑦᑎᖃᑦᑕᓕᖅᐳᖅ 
ᖃᐅᔨᒪᔭᑐᖃᕐᒥᓂᒃ, ᐊᒻᒪᓗ  ᓄᓇᖃᖅᑳᖅᓯᒪᔪᑦ ᓴᓇᐅᒐᓕᐅᖅᑏᑦ, ᐅᓂᒃᑳᓂᒃ 
ᑎᑎᕋᖅᑏᑦ, ᐃᓱᒪᓕᐅᖅᑏᑦ, ᓯᕗᓕᖅᑎᑦ, ᐊᒻᒪᓗ ᖁᖏᐊᖅᑕᐅᓪᓗᑎᒃ 
ᐱᙳᐊᖅᑏᑦ ᑲᓇᑕᓕᒫᒥᑦ. ᓄᓇᖃᖅᑳᖅᓯᒪᔪᑦ ᓇᓂᔭᐅᔪᓐᓇᓕᖅᐳᑦ ᑲᓇᑕᒥᑦ 
ᐃᓄᖁᑎᖏᓐᓂᒃ ᐊᒻᒪ ᐱᓕᕆᒻᒪᕆᒃᖢᑎᒃ ᑕᑯᒃᓴᐅᑎᑦᑎᓇᓱᒃᖢᑎᒃ ᓄᓇᖃᖅᑳᖅᓯᒪᔪᑦ 
ᐱᔪᓐᓇᐅᑎᖏᓐᓂᒃ ᐊᒻᒪᓗ ᑭᓇᐅᓂᖏᓐᓂᒃ ᖃᐅᔨᒪᑎᑦᑎᓇᓱᒃᖢᑎᒃ.

ᓄᓇᖃᖅᑳᖅᓯᒪᖏᑦᑐᑦ ᓄᓇᑖᕐᓂᖏᑦ
ᐱᒋᐊᖅᑎᓪᓗᒍ ᐅᑭᐅᖅ 1500, ᐃᓄᐃᑦ ᓄᓇᖃᖅᑳᖅᓯᒪᖏᑦᑐᑦ ᖃᐅᔨᒪᔭᐅᓕᖅᑐᒧᑦ ᑲᓇᑕ 
ᓯᓚᕐᔪᐊᓕᒫᒥᖓᖅᖢᑎᒃ, ᑭᓯᐊᓂᓕ ᑕᐅᕙᖔᖅᑐᑦ ᑕᕆᐅᑉ ᐊᑭᐊᓂᕐᒥᐅᑦ. ᐅᓪᓗᒥᐅᔪᕐᓕ, ᑲᓇᑕ 
ᐊᔾᔨᒌᖏᒻᒪᕆᒃᑐᓂᒃ ᐃᓄᖃᐅᓕᖅᐳᖅ ᓄᓇᕐᔪᐊᓕᖕᓂᑦ ᓯᓚᕐᔪᐊᓕᒫᒥᑦ. ᑲᓇᑕ ᐱᕈᖅᑎᑦᑎᓇᓱᒃᐳᖅ 
ᑕᐃᒪᓐᓇᑎᑐᑦ ᐅᐊᓕᓂᖓᓂᒃ ᑕᕆᐅᑉ ᐊᑭᐊᓂᕐᒥᐅᑎᑐᑦ, ᓱᖁᑎᒃᓴᖏᖢᑎᒡᓕ 
ᑲᒪᒋᐊᖃᕐᓂᖏᓐᓂᒃ ᑐᑭᓯᓇᓱᒡᓗᑎᒃ ᓄᓇᖁᑎᖏᓐᓂᒃ, ᐱᐅᓯᑐᖃᖏᓐᓂᒡᓗ ᐊᒻᒪᓗ 
ᐃᓕᖅᑯᓯᑐᖃᖏᓐᓂᒃ ᓄᓇᖅᑳᖅᓯᒪᔪᑦ. ᑕᐃᒪᓕ ᓄᓇᖃᖅᑳᖅᓯᒪᖏᑦᑐᑦ ᓄᓇᑖᕐᓂᖏᑦ ᑲᓇᑕᒥ 
ᑲᒪᒋᔭᖃᕆᐊᖃᖅᑐᑦ. ᐅᓪᓗᒥᐅᔪᖅ ᐱᒻᒪᕆᐅᔪᒥᒡᓗ ᑕᒻᒪᓚᐅᖅᓯᒪᔭᖏᓐᓂᒃ ᐋᖅᑭᒃᓯᓇᓱᒃᓗᑎᒃ 
ᐊᒻᒪᓗ ᑐᑭᓯᓇᓱᒡᓗᑎᒃ ᑲᒪᒋᒋᐊᖃᖅᑕᒥᓂᒃ ᐃᓚᒋᔭᐅᔪᓂᒃ ᑕᒪᐅᖓ ᓄᓇᖃᓕᖅᑎᓪᓗᒋᑦ. ᐅᕙᒍᑦ 
ᐊᖏᖃᑎᒌᖑᒐᑦᑕ ᐃᓅᓪᓗᑕ.

ᐃᑲᔪᖅᑎᒌᖕᓂᖅ 
ᓴᓇᕙᓪᓕᐊᑎᓪᓗᑕ ᓴᙱᓂᖃᖅᑐᒥᒃ ᑲᓇᑕᒥᑦ 
− ᐅᕕᓂᖃᑎᒌᖏᑦᑐᓂᒃ ᐊᑭᕋᖅᑐᖏᓪᓗᑎᒃ, 
ᐃᓚᐃᓐᓈᕐᓂᖃᕈᓐᓃᕐᓗᑎᒡᓗ − 
ᐱᒻᒪᕆᐊᓘᕗᖅ ᐱᓯᒪᑦᑎᐊᕐᓂᕐᒥᒃ 
ᐃᓅᔪᑦ ᐱᔪᓐᓇᐅᑎᖏᓐᓂᒃ ᑕᒪᒃᑯᓄᖓ 
ᓄᓇᖃᖅᑲᖅᓯᒪᔪᓄᑦ. ᐃᓄᓕᒫᑦ ᑲᓇᑕᒥᐅᑕᑦ 
ᐱᓕᕆᖃᑎᒌᑦᑎᐊᕆᐊᖃᖅᑐᑦ ᖃᐅᔨᓇᓱᒃᓗᑎᒃ 
ᐃᓄᓕᒫᑦ ᖁᕕᐊᓱᑎᖃᕆᖃᕐᓂᖏᓐᓂᒃ 
ᐱᔪᓐᓇᐅᑎᒥᓂᒃ. ᐊᓪᓚᖓᔪᓂᒃ, ᑖᒃᑯᐊ 
ᑲᔪᓰᓐᓇᖅᐳᑦ ᓂᑲᓪᓗᖓᑦᑕᐃᓕᒪᓪᓗᑎᒃ. 
ᖃᐅᔨᓴᕐᓂᐅᓂᐊᖅᑐᖅ 
ᐃᑲᔪᖅᑎᒌᖏᐊᒃᓴᖏᓐᓄᑦ ᖃᓄᖅ 
ᐃᑲᔪᕐᓂᖃᕐᓂᐊᓪᓚᒋᕆᐊᒃᓴᖏᓐᓂᒃ 
ᐃᒻᒥᓂᑐᐊᖑᖏᑦᑐᖅ, ᑭᓯᐊᓂᓕ ᐊᓯᖏᑦ 
ᐱᔪᓐᓇᐅᑎᖏᓐᓂᒃ ᐃᑲᔪᖅᑕᐅᖏᓗᐊᖅᑐᓂᒃ 
ᐃᑲᔪᕋᓱᖕᓂᐊᕐᓂᖏᓐᓂᒃ. 
ᐃᑲᔪᖅᑎᒌᖕᓂᖅ ᑐᑭᖃᖅᐳᖅ ᑕᒪᑐᒪᓂ 
ᐃᑲᔪᕋᓱᒋᐊᖃᒻᒪᕆᖕᒪᑕ ᓄᓇᖃᖅᑳᖅᓯᒪᔪᓂᒃ 
ᓄᓇᖃᖅᑳᖅᓯᒪᖏᒃᑲᓗᐊᕈᕕᓪᓘᓐᓃᑦ.

ᐱᑦᑕᐃᓕᒪᓂᖅ
ᖃᓄᑐᐃᓐᓇᑦᑎᐊᖅ ᑲᓇᑕᒥᐅᑦ 
ᐲᖅᑎᑦᑎᓇᓱᓚᐅᕋᓗᐊᖅᑎᓪᓗᒋᑦ ᓄᓇᖃᖅᑳᖅᓯᒪᔪᓂᒃ 
ᐊᒻᒪᓗ ᐃᓕᖅᑯᓯᑐᖃᖏᓐᓂᒃ, ᐃᖅᑭᓕᖕᓂᒃ, ᐃᓄᖕᓂᒃ, 

ᐊᒻᒪᓗ ᐊᓪᓚᖓᔪᓂᒃ, 
ᑖᒃᑯᐊ ᑲᔪᓰᓐᓇᖅᐳᑦ 
ᓂᑲᓪᓗᖓᑦᑕᐃᓕᒪᓪᓗᑎᒃ. 
ᓄᓇᖃᖅᑳᖅᓯᒪᔪᑦ 
ᐱᐅᓯᖅᑲᖅᐸᓚᐅᖅᓯᒪᐃᓐᓇᐅᔭᕐᒪᑕ 
ᐱᑦᑕᐃᓕᒪᓪᓗᑎᒃ 
ᐱᕚᓪᓕᕈᑕᐅᓂᐊᖅᑐᒥᑦ 
ᑲᓇᑕᒥᐅᓄᑦ . 
ᓯᕗᓕᖅᑎᐅᓚᐅᖅᓯᒪᔪᑦ ᓲᕐᓗ 
ᓗᐃ ᕆᐊᔅ ᖃᐅᔨᒪᔭᐅᑦᑎᐊᖅᑐᑦ 

ᑲᓇᑕᒥᐅᑕᓄᑦ ᐊᒥᓱᓄᑦ. ᐊᓯᖏᓪᓗ ᓲᕐᓗ ᒥᐊᓕ ᓴᐃᒪᓐ 
− ᑲᓇᑕᒥᑦ ᓯᕗᓪᓕᖅᐹᖑᓪᓗᓂ ᓄᓇᖃᖅᑳᖅᓯᒪᓪᓗᓂᓗ 
ᑯᐃᓐᒧᑦ ᑭᒡᒐᖅᑐᖅᑎᒋᔭᐅᓕᖅᑐᖅ − ᐊᒃᓱᕈᒻᒪᕆᒃᖢᓂ 
ᐃᓄᖕᓂᒃ ᐃᑲᔪᕋᓱᓚᐅᖅᓯᒪᔪᖅ ᐱᐅᓯᖏᓐᓂᒃ ᐊᒻᒪᓗ 
ᐃᓕᖅᑯᓯᑐᖃᖏᓐᓂᒃ. ᑕᒪᒃᑯᐊᓕᒫᖅ ᐊᑯᓂᐊᓗᒃ 
ᓄᓇᕐᔪᐊᕐᒥᑦ ᐃᓄᖕᓄᑦ ᐱᐅᓯᖏᓐᓂ ᑐᕌᕈᑕᐅᖏᓐᓇᖅᐳᑦ.

ᐊᕐᕌᓂᐅᓚᐅᖅᑐᖅ, 
ᑕᑯᓯᒪᓕᖅᐳᒍᑦ 
ᐱᒻᒪᕆᐊᓘᔪᓂᒃ ᑲᔪᓰᓐᓇᖅᖢᑕ 
ᐃᓕᓐᓂᐊᕐᓂᕐᒥᒃ, 
ᐅᖃᓪᓚᖃᑎᖃᖅᐸᒃᖢᑕ 
ᑭᒃᑯᑐᐃᓐᓇᕐᓂᒃ 
(ᖃᕆᓴᐅᔭᑎᒍᑦ 
ᐅᕝᕙᓘᓐᓃᑦ ᐃᓄᖕᓂᒃ 

ᑲᑎᖃᑎᖃᖅᖢᑕ), ᐊᒻᒪᓗ ᐊᓯᔾᔩᑎᑦᑎᕙᓪᓕᐊᓕᖅᖢᑕ 
ᓄᓇᕐᔪᐊᖁᑎᑦᑎᓐᓂᒃ. ᓴᙱᑎᑦᑎᕙᓪᓕᐊᓕᖅᖢᑕᓗ 
ᒪᒃᑯᒃᑐᖁᑎᑦᑎᓐᓂᒃ ᓯᕗᓂᒃᓴᒥᒃ ᐱᒋᐊᖅᑎᑦᑎᓂᕐᒥᒃ 
ᑲᑎᖃᑎᖃᕐᓗᑎᒃ ᐊᒥᖅᑳᖃᑎᖃᕐᓂᐊᕐᒪᑕ ᐅᓂᒃᑳᓂᒃ, 
ᐅᖃᐅᔾᔨᓂᕐᒥᒃ, ᐃᓱᒪᒋᔭᐅᔪᓂᒃ, ᐊᒻᒪᓗ ᖃᐅᔨᓗᑎᒃ 
ᐃᒻᒥᓂᒃ ᐃᓅᖃᑎᒥᓂᒃ.

ᐱᓕᕆᖃᑎᖃᖅᑎᓪᓗᑕ ᑖᒃᑯᓂᖓ ᑲᓇᑕᒥᑦ 
ᓱᓕᔪᒥᒃ ᐃᓱᒪᒋᔪᓐᓇᐃᖃᑎᒌᖕᓂᕐᒥᒡᓗ, ᓂᕆᐅᒃᐳᒍᑦ 
ᒪᒃᑯᒃᑐᓂᒃ ᐃᓕᓐᓂᐊᖁᓪᓗᒋᑦ ᑕᒪᒃᑯᓂᖓ 
ᑲᑎᖅᓱᖅᓯᒪᔭᑦᑎᓐᓂᒃ ᐱᐅᓯᕆᔭᐅᕙᓚᐅᖅᑐᓂᒃ 
ᑕᐃᒪᓐᓇ ᐱᓕᕆᒻᒪᕆᖕᓂᐊᕐᒪᑕ ᓯᕗᓂᒃᓴᑦᑎᐊᕙᒻᒥᑦ. 
ᑕᐃᒪᓐᓇ ᐱᓕᕆᑎᓪᓗᒋᑦ, ᐅᐱᒍᓱᒻᒪᕆᒃᐳᒍᑦ  
ᐊᓂᒍᖅᓯᒪᓕᖅᑐᓂᒃ ᑕᐅᑐᒃᖢᑕᓗ ᓯᕗᓂᒃᓴᑦᑎᓐᓂᒃ, 
ᖃᐅᔨᒪᑎᑦᑎᓪᓗᑕᓗ ᓈᓚᖃᑦᑕᕐᓂᐊᕋᑦᑕ, 
ᐱᓇᓱᐊᑦᑎᐊᕐᓗᑕᓗ, ᐊᒻᒪᓗ ᑲᔪᓰᓐᓇᕐᓗᑕ 
ᐃᓱᒪᒋᔪᓐᓇᐃᖃᑎᒌᓐᓂᕐᒥᒃ.

ᑲᒪᒋᔭᖃᖅᐳᒍᑦ ᐱᓕᕆᖃᑎᒌᒋᐊᖃᕐᓂᕐᒥᒃ 
ᑕᐅᕗᖓᓕᒫᖅ ᕿᑐᕐᒐᑦᑎᓐᓄᑦ ᕿᑐᕐᖓᖏᓐᓄᓪᓗ 
ᐸᕐᓇᒍᑎᒃᓴᓂᒃ ᐱᕝᕕᒃᓴᓂᒃ ᐊᒻᒪᓗᑦᑕᐅᖅ 

ᖃᐅᔨᒪᖏᓐᓇᑦᑕ ᖃᓄᐃᓕᐅᕈᑕᐅᓇᔭᖅᑐᓂᒃ 
ᓯᕗᓂᒃᓴᑦᑎᓐᓂᒃ. ᓯᕗᓕᖅᑎᒃᓴᐅᔪᑦ ᖃᐅᒃᐸᒧᑦ 
ᑕᐃᒪᓐᓇᑦᑎᐊᖅ ᐱᕝᕕᒃᓴᖃᖅᐳᑦ ᐅᓪᓗᒥᐅᔪᒥᒃ 
ᐱᒻᓚᕆᐊᓘᕗᖅ ᓴᓇᓂᕐᒧᑦ ᐃᓅᖃᑎᒌᑦᑎᐊᕐᓂᕐᒥᒃ 
ᑭᒃᑯᓕᒫᑦᑎᐊᑦ ᐱᔪᓐᓇᕐᓂᐊᒃᒪᑕ ᐱᐅᔪᒻᒪᕆᐊᓗᖕᓂᒃ 
ᐱᔪᒪᔭᒥᓂᒃ.

ᑕᐃᒪᓐᓇ ᑕᕝᕙ ᕈᐊᔭᓪ ᑮᓇᐅᔭᖃᕐᕖᑦ ᑲᓇᑕᒥ 
ᓯᕗᓂᒃᓴᒧᑦ ᓴᖅᑭᑎᑦᑎᕗᑦ: ᐱᖃᖅᑎᑦᑎᓪᓗᑎᒃ 
ᓴᓇᕐᕈᑎᒃᓴᓂᒃ ᐊᒻᒪᓗ ᐃᑲᔪᖅᑕᐅᕝᕕᒃᓴᓂᒃ 
ᐊᑐᖅᑕᐅᓇᔭᖅᑐᓂᒃ ᐸᕐᓇᒍᑎᒃᓴᖏᓐᓄᑦ 
ᑕᒪᒃᑯᐊ ᒪᒃᑯᒃᑐᑦ ᑲᓇᑕᒥᐅᑕᑦ ᓯᕗᓂᒃᓴᒧᑦ 
ᓴᓇᔭᐅᓂᐊᖅᑐᒥᒃ − ᑕᐅᑐᒃᖢᑎᒃ ᖃᕆᓴᐅᔭᒃᑯᑦ 
ᓴᓇᖃᑦᑕᕐᓂᕐᒥᒃ, ᐱᕙᓪᓕᐊᔾᔪᑎᒃᓴᖏᓐᓂᒃ 
ᐊᔪᕈᓐᓃᕈᑎᒃᓴᖏᓐᓂᒃ, ᓴᓇᔪᓐᓇᖅᓯᔾᔪᑎᒃᓴᖏᓐᓂᒡᓗ, 
ᐊᒻᒪᓗ ᐃᓱᒪᖃᑦᑎᐊᕐᓗᑎᒃ ᐃᑲᔪᕈᓐᓇᕐᓂᐊᕐᒪᑕ 
ᐊᒻᒪ ᐱᔨᑦᑎᕋᑦᑎᐊᕐᓗᑎᒃ. ᑕᑯᓗᒋ ᑕᒪᕐᒥᑦᑎᐊᖅ 
ᐱᓕᕆᔾᔪᑕᐅᖃᑦᑕᕐᓂᐊᖅᑐᓂᒃ ᐱᑕᖃᖅᑐᓂᒃ 
ᑕᑯᔭᐅᔪᓐᓇᕐᓂᐊᕐᑐᓂᒃ ᖃᕆᓴᐅᔭᑎᒍᑦ ᐅᓪᓗᒥᐅᔪᖅ, 
ᐳᓛᕈᓐᓇᖅᐳᓯ ᕈᐊᔭᓪ ᑮᓇᐅᔭᖃᕐᕖᑦ ᑲᓇᑕᒥ 
ᓴᖅᑭᑎᑕᖏᑦ ᐊᖏᕋᔅᓯᓐᓃᓪᓗᓯ ᖃᕆᓴᐅᔭᒃᑯᑦ 
ᑕᑯᔪᓐᓇᖅᑕᔅᓯᓐᓂᒃ ᐅᕙᓂ  
rbc.com/futurelaunchathome

ᒫᒃ ᐱᑯᓪᔅ
ᐊᖓᔪᖅᑳᑉ ᑐᒡᓕᐊ
ᐃᓅᖃᑎᒌᓄᑦ ᐊᒃᑐᐃᓂᖅ ᐊᒻᒪ 
ᐱᐅᓯᒋᐊᖅᑎᑦᑎᔨ, ᕈᐊᔭᓪ ᑮᓇᐅᔭᖃᕐᕕᒃ

ᑖᓐᓇ ᑎᑎᕋᖅᑕᐅᓯᒪᔪᖅ ᑕᑯᒃᓴᐅᑎᑕᐅᔪᓐᓇᖅᓯᕗᖅ ᐃᑲᔪᖅᑕᐅᓪᓗᑎᒃ ᐅᑯᓄᖓ

ᑮᓇᐅᔭᖃᖅᑎᑦᑎᔨᐅᔪᑦ ᖁᔭᓕᕙᕗᑦ

ᐅᐱᒋᔭᕗᑦ ᐊᓂᒍᖅᓯᒪᓕᖅᑐᑦ, ᓴᓇᕙᓪᓕᐊᓕᖅᐳᒍ ᓯᕗᓂᒃᓴᑦᑎᓐᓂᒃ

ᓴᓇᔨᐊᔪᖅ, ᐊᖏᕐᕋᒥᑦ, ᓂᑭᐊ ᐅᖃᐅᓯᖃᖅᐳᖅ ᐃᒻᒥᓂᒃ ᑯᕇᖑᓪᓗᓂ 
ᓄᑕᕋᐅᓚᐅᖅᓯᒪᔪᖅ ᑰᒡᔪᐊᕐᒥᐅᑕᐅᓪᓗᓂ, ᒪᓂᑑᐸᒥᑦ ᐊᒻᒪᓗ ᐃᓚᒋᔭᐅᓪᓗᓂ ᔫᒃ 
ᕙᒃᑐᕆ ᐃᖅᑭᓕᖕᓂᑦ (York Factory First Nation). ᐃᓕᓐᓂᐊᕌᓂᓚᐅᖅᑐᖅ 
ᑕᕝᕙᓂ ᕋᐃᑦ ᕆᕗ ᓯᓚᑦᑐᖅᓴᕐᕕᐊᓂᑦ (Red River College).

ᐃᓕᓐᓂᐊᕌᓂᓚᐅᖅᓯᒪᔪᖅ ᑕᕝᕙᓂ ᐅᐃᓂᐸᐃᒥᑦ ᕋᐃᑦ ᕆᕗ ᓯᓚᑦᑐᖅᓴᕐᕕᐊᓂᑦ 
(Red River college) , ᓕᑎᓯᐊ ᓵᓚᒃᓴᓚᐅᖅᓯᒪᔪᖅ ᓴᓇᔭᐅᒃᑲᓐᓂᓚᐅᖅᓯᒪᔪᒥᒃ 
ᐅᐃᓂᐸᐃᒻᒥᑦ ᔭᑦᔅ (Winnipeg Jets) ᐊᒻᒪᓗ ᒪᓂᑑᐸᒥᑦ ᒨᔅ (Manitoba 
Moose) ᓇᓗᓇᐃᒃᑯᑖᓂᒃ ᓇᓪᓕᐅᓐᓂᖅᓯᐅᕈᑎᖃᖅᖢᑎᒃ ᓄᓇᖃᖅᑳᖅᓯᒪᔪᑦ 
ᐃᓕᖅᑯᓯᑐᖃᖏᓐᓂᒃ. “ᑯᕇ ᑎᑎᕋᐅᔭᖅᓯᒪᔪᓂᒃ ᓴᓇᔨᐅᔪᖓ ᐊᒻᒪᓗ 
ᑎᑎᕋᐅᔭᖅᑎᐅᓪᓗᖓ ᐅᖃᓕᒫᒐᕐᓂᒃ ᐅᓂᒃᑳᓂᒃ ᐱᔾᔪᑎᓕᖕᓂᒃ ᐊᖏᖃᑎᒌᖕᓂᕐᒥᒃ 
1 ᐊᒻᒪᓗ ᐱᒥᓯᑲᒪᒃ−ᒥᐅᑕᐅᓪᓗᖓ ᐊᒻᒪᓗ ᐅᐸᔅᒃᕙᔭᒃ−ᒥᐅᑕᐅᓪᓗᖓ. 

ᑕᐅᑐᖕᓂᖃᒻᒪᕆᒃᐳᖓ ᓄᓇᖃᖅᑳᖅᓯᒪᔪᓂᒃ ᓄᓇᖃᖅᑳᖅᓯᒪᔪᑦ ᓴᓇᔨᐅᔪᓂᒃ ᐊᒻᒪᓗ ᐱᐅᒃᓴᒻᒪᕆᒃᖢᖓ ᐱᔾᔪᑎᓕᖕᓂᒃ 
ᖃᐅᔨᓴᖅᑕᐅᑦᑎᐊᖅᓯᒪᔪᓂᒃ, ᐱᑦᑎᐊᖅᑕᐅᓯᒪᒻᒪᕆᒃᑐᓂᒃ ᐊᒻᒪᓗ ᑕᐅᑐᒃᑕᐅᔪᓐᓇᖅᑐᓂᒃ ᓴᓇᔭᐅᓯᒪᑦᑎᐊᖅᑐᓂᒃ!”

ᑎᑎᕋᖅᑕᐅᓯᒪᔪᒥᒃ ᐱᔾᔪᑎᓕᒃ ᓴᓇᔭᐅᕙᒃᑐᓂᒃ ᑕᒫᓂ ᑎᑎᕋᖅᑕᐅᓯᒪᔪᓂᒃ ᐱᔾᔪᑕᐅᕗᑦ ᑖᒃᑯᓇᖓᑦ 
ᐃᓄᖕᓂᑦ, ᐊᓪᓚᖓᔪᓂᒃ ᐊᒻᒪᓗ ᐃᖅᑭᓕᖕᓂᑦ ᐊᓐᓄᕌᖏᓐᓂᒃ ᐊᒻᒪᓗ ᓂᕈᒥᐊᒐᖏᓐᓂᒃ. ᐃᓚᖃᕆᓪᓗᑎᒃ ᒪᑯᓂᖓ 
ᑕᖅᓴᖁᑎᒋᔭᐅᕙᒃᑐᓂᒃ ᐊᓪᓚᖓᔪᓂᒃ  ᐊᑐᖅᑕᐅᕙᒃᑐᑦ, ᑎᕆᒃᓯᐅᑎᓂᒃᓗ ᐃᓄᐃᑦ ᐊᒪᐅᑎᖏᓐᓄᑦ ᐊᒻᒪᓗ 
ᑕᖅᓴᕆᔭᐅᕙᒃᑐᑦ ᑖᒃᑯᓇᖓᑦ ᑲᐃᓇᐃ ᐹᕝᓕᔅ−ᑯᓐᓄᑦ (ᕿᓯᖕᓂᑦ ᓴᓇᓯᒪᔪᑦ ᐴᒃᓴᐃᑦ)

ᕋᐃ ᐃᓚᒋᔭᐅᔪᖅ ᐅᑯᓄᖓ (Red River Metis) ᕋᐃᑦ ᑰᒃ ᐊᓪᓚᖓᔪᓂᒃ. 
ᐱᓕᕆᐊᕆᖃᑦᑕᖅᑕᖏᑦ ᑕᐅᑐᖕᓂᖃᖅᐳᑦ ᐱᒋᐊᖅᑎᑦᑎᔪᒪᓪᓗᓂ ᓄᓇᖃᖅᑳᖅᓯᒪᔪᑦ 
ᐱᔪᓐᓇᐅᑎᒃᓴᖏᓐᓂᒃ, ᓴᐳᒻᒥᔭᐅᔾᔪᑎᒃᓴᖏᓐᓂᒡᓗ, ᔭᒐᑎᑦᑎᑦᑕᐅᓕᒪᓂᕐᒥᒡᓗ, 
ᐊᒻᒪᓗ ᐊᒥᖅᑳᖃᑎᒌᖕᓂᕐᒥᒃ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᒻᒪᕆᒋᔭᖏᓐᓂᒃ, ᐊᒻᒪᓗ 

ᓴᓇᕙᓪᓕᐊᔾᔪᑎᒃᓴᖏᓐᓂᒃ ᓴᖏᔪᒥᒃ ᐊᒻᒪ ᑕᐅᕗᖓᓕᒫᖅ ᐃᓱᖃᖏᑦᑐᒧᑦ ᐃᓅᖃᑎᒌᑦᑎᐊᕐᓂᕐᒥᒃ. ᒫᓐᓇᐅᔪᖅ 
ᐱᓕᕆᐊᖃᖅᓯᒪᔪᖅ ᐊᐃᑉᐸᕇᒃᑐᓂᒃ ᓯᓚᑦᑐᖅᓴᕐᕕᒡᔪᐊᕐᒥᑦ ᐅᖃᓕᒫᒐᖃᕐᕕᐊᓂᑦ − ᐃᓱᒪᒋᔪᓐᓃᖃᑎᒌᖕᓂᕐᒥᑦ 
ᑕᕝᕙᓂ ᓯᓚᑦᑐᖅᓴᕐᕕᒡᔪᐊᕐᒥᒃ ᕕᒃᑐᕆᔭᒥᑦ, ᕋᐃ ᐱᒋᐊᖅᑎᑦᑎᓚᐅᖅᓯᒪᔪᖅ ᑐᑭᒧᐊᖅᑎᑦᑎᔨᐅᓪᓗᓂ ᑖᔅᓱᒥᖓ 
ᑲᓇᑕᒥᑦ ᑖᒃᑯᓄᖓ ᓱᓕᔪᒥᑦ ᐊᒻᒪᓗ ᐃᓱᒪᒋᔪᓐᓃᖃᑎᒌᓐᓂᕐᒥᒃ ᐊᒻᒪᓗ ᐱᓕᕆᖃᑎᖃᖅᓯᒪᓪᓗᓂ ᓱᓕᔪᒥᑦ 
ᐊᒻᒪᓗ ᐃᓱᒪᒋᔪᓐᓃᖃᑎᒌᓐᓂᕐᒥᒃ ᑲᒥᓯᓇᒥᒃ, ᑲᑎᖅᓱᐃᓯᒪᓪᓗᓂ ᓂᐱᓕᐅᖅᑕᐅᓯᒪᔪᓂᒃ ᑖᒃᑯᓇᖓᑦ 
ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᓂᒃ. ᕋᐃ ᓂᔾᔭᐅᓯᔭᖅᑎᐅᖕᒥᔪᖅ ᐱᐅᒃᓴᒻᒪᕆᒃᖢᓂᓗ ᓴᓇᐅᒐᓕᐊᖑᔪᓂᒃ ᐊᒻᒪᓗ 
ᓴᖅᑭᑕᐅᕙᒃᑐᓂᒃ ᐱᓕᕆᐊᓂᒃ.

ᓂᑭᐊ ᒪᒃᓪᕗᕐ
ᑎᑎᕋᐅᔭᖅᑎ

ᕋᐃ ᒧᕋᓐ
ᓯᓚᑦᑐᖅᓴᕐᕕᒡᔪᐊᒥᑦ ᐅᖃᓕᒫᒐᖃᕐᕕᖕᒥᑦ 
ᐱᓕᕆᔨᐅᔪᖅ − ᐃᓱᒪᒋᔪᓐᓃᖃᑎᒌᖕᓂᕐᒥᒃ, ᕕᒃᑐᕆᔭ 
ᓯᓚᑦᑐᖅᓴᕐᕕᒡᔪᐊᖓ

ᓕᑎᓯᐊ ᔅᐱᓐᔅ
ᑎᑎᕋᐅᔭᖅᓯᒪᔪᓂᒃ ᓴᓇᔨᐅᔪᖅ TO

ᐃᔾᔪᐊᖅᑕᐅᔭᕆᐊᖃᖏᑦᑐᖅ @2021 
ᑲᓇᑕᒥ ᑐᑦᑕᕐᕕᒃ ᑖᒃᑯᓄᖓ ᓱᓕᔪᒥᒃ ᐊᒻᒪ 
ᐃᓱᒪᒋᔪᓐᓃᖃᑎᒌᖕᓂᕐᒥ.

ᑖᓐᓇ ᐱᓕᕆᖃᑎᒌᒃᖢᑎᒃ ᑎᑎᕋᖅᑕᐅᔪᖅ ᐅᑯᓄᖓ 
ᑲᓇᑕᒥᑦ ᑐᑦᑕᕐᕕᐊᓂᒃ ᑖᒃᑯᓄᖓ ᓱᓕᔪᒥᑦ ᐊᒻᒪᓗ 
ᐃᓱᒪᒋᔪᓐᓃᖃᑎᒌᖕᓂᕐᒧᑦ ᐊᒻᒪᓗ ᑲᓇᑕᒥᑦ 
ᐱᐅᓯᕆᔭᐅᕙᓚᐅᖅᑐᓂᒃ ᐃᓅᖃᑎᒌᖕᓂᕐᒧᑦ 
ᑲᑎᒪᔩᑦ. ᖁᔭᓕᕗᒍᑦ ᑖᒃᑯᓄᖓ ᐊᖏᖃᑎᒌᖕᓂᕐᒧᑦ 
ᐱᓕᕆᖃᑎᒌᖑᔪᓂᒃ ᑲᒥᓯᓇ ᒪᓂᑑᐸᒥᑦ.

ᐱᔪᓐᓇᐅᑏᑦ ᐃᓂᖃᑦᑎᐊᖅᑐᑦ. ᑖᓐᓇ 
ᑎᑎᕋᖅᑕᐅᓯᒪᔪᖅ ᐃᔾᔪᐊᖅᑕᐅᒋᐊᖃᖏᑦᑎᐊᖅᑐᖅ, 
ᐃᓕᔭᐅᓯᒪᒋᐊᖃᖏᖢᓂᓗ ᐱᔭᐅᑐᐃᓐᓇᕆᐊᖃᖅᑐᒥᑦ, 
ᐅᕝᕙᓘᓐᓃᑦ ᖃᓄᑐᐃᓐᓇᖅ ᐱᔭᐅᒋᐊᖃᖏᑦᑎᐊᖅᖢᓂ 
ᐊᐱᕆᓚᐅᖏᑎᓪᓗᒋᑦ ᑎᑎᕋᖅᑎᐅᔪᒧᑦ. 

ᐅᖃᓕᒫᒐᖃᕐᕖᑦ ᐊᒻᒪᓗ ᑐᖅᑯᖅᑕᐅᓯᒪᔪᑦ ᑲᓇᑕᒥᑦ 
ᑎᑎᕋᖅᑕᐅᓯᒪᔪᓂᒃ ᑕᑯᔭᐅᔪᓐᓇᖅᑐᑦ ᑭᓯᐊᓂ 
ᐊᐱᕆᓚᐅᖅᓗᑎᒃ.

ᖃᕆᓴᐅᔭᑎᒍᑦ ᐊᔾᔨᓕᐅᕐᓗᒋᑦ ᑲᓇᑕᒥᐅᑕᑦ ᓱᓕᔪᒥᒃ 

ᐃᓕᓴᐃᔨᓄᑦ ᐃᑲᔪᕈᑎᒃᓴᖅ

ᐃᑲᔪᕈᑎᒃᓴᓄᑦ ᐸᕐᓇᐅᑎᒃᓴᑦ ᐊᒻᒪᓗ ᐃᓕᓐᓂᐊᕈᑎᒃᓴᑦ, ᐅᕗᖓ 
ᑕᑯᔪᓐᓇᖅᑕᓯ.  NCTR.CA



ᑕᐃᒪᓕ ᐱᒋᐊᖃᒻᒪᕆᓕᖅᐳᒍᑦ ᓴᖅᑭᑎᑦᑎᓗᑕ 
ᐃᓱᒪᒋᔪᓐᓃᖃᑎᒌᖕᓂᕐᒥᒃ. ᓴᖅᑭᑎᑦᑎᓗᑕ 

ᓄᑖᒥᒃ ᐊᒻᒪᓗ ᐃᒃᐱᒍᓱᑦᑎᐊᕐᓂᕐᒥᒃ 
ᐃᓚᒌᖕᓂᖃᓕᕐᓗᑕ, ᐅᑎᖅᑎᑦᓚᐅᖅᐳᒍᑦ 

ᐅᑎᖅᑎᑕᐅᒋᐊᓕᖕᓂᒃ, ᐋᖅᑭᒃᓯᒃᑲᓐᓂᓚᐅᖅᐳᒍ 
ᐋᖅᑭᒃᑕᐅᒋᐊᓕᖕᓂᒃ, ᐊᒻᒪᓗ 

ᐅᑎᖅᑎᑦᑎᓚᐅᖅᐳᒍᑦ ᐅᑎᕆᐊᓕᖕᓂᒃ.
— ᐅᐱᒋᓪᓗᒋᑦ ᓱᓕᔪᒥᒃ, ᐃᓱᒪᒋᔪᓐᓃᖃᑎᒌᖕᓂᕐᒥᒃ ᓯᕗᓂᒃᓴᑦᑎᓐᓄᑦ, 
ᓱᓕᔪᒥᑦ ᐊᒻᒪᓗ ᐃᓱᒪᒋᔪᓐᓃᖃᑎᒌᖕᓂᕐᒥᒃ ᑲᒥᓯᓇ ᑲᓇᑕᒥᑦ, 2015




